3

                                                 22.05.2018
          ------------------------------------------------------------------------------

                               სატელევიზიო მონიტორინგი 
	
                      სამშაბათის, 22 მაისის მთავარი მოვლენები:
პრემიერ მინისტრის ვიზიტი აშშ-ში	3

გრძელდება პრემიერ მინისტრის ვიზიტი აშშ-ში. ქართული მედიის ყურადღება მაიკ პომპეოსთან პრემიერის შეხვედრასა და კონგრესში გამართულ საზეიმო მიღებაზე გამახვილდა. 
მაიკ პომპეო: პრეზიდენტი ტრამპი მტკიცედ უჭერს მხარს ბუქარესტის სამიტის გადაწყვეტილებას და აშშ მოუთმენლად ელის ერთ დღეს საქართველოს მიღებას ნატოს რიგებში. ჩვენს დღევანდელ შეხვედრაზე განვიხილავთ ყველა იმ ასპექტს, რომლებიც ერთმანეთთან აკავშირებს ეროვნულ უსაფრთხოებას დინამიურ ეკონომიკასა და დემოკრატიას. აშშ მკაცრად გმობს რუსეთის მიერ საქართველოს მიწების ოკუპაციას. რუსეთის მხრიდან ძალისმიერი მეთოდებით საქართველოს ტერიტორიაზე შემოჭრა ცალსახად არღვევს საერთაშორისო მშვიდობასა და უსაფრთხოებას და ეწინააღმდეგება გაეროს ქარტიისა და ჰელსინკის დასკვნითი აქტის ძირეულ პრინციპებს.
გიორგი კვირიკაშვილი: პრეზიდენტ ტრამპის ხელმძღვანელობით პარტნირობა ჩვენს სახელმწიფოებს შორის მნიშვნელოვნად გაძლიერდა. მომავალში ჩვენ ვხედავთ ჩვენი ურთიერთობების განმტკიცების დიდ პოტენციალს, ორივე ქვეყნის სტრატეგიული ინტერესების გათვალისწინებით. საქართველო დიდად აფასებს აშშ-ს მხრიდან ჩვენი ტერიტორიული მთლიანობისა და სუვერენიტეტის ურყევ და უპირობო მხარდაჭერას. აშშ-ს მხარდაჭერას რუსეთის ფედერაციასთან კონფლიქტის მშვიდობიანი გზით მოგვარებისას საქართველოს ტერიტორიებისა, აფხაზეთისა და ცხინვალის რეგიონების დეოკუპაციის პროცესში უდიდესი მნიშვნელობა აქვს საქართველოსთვისა და რეგიონში სტაბილურობისათვის. აშშ მნიშვნელოვან როლს ასრულებს ჩვენი ევროატლანტიკური ინტეგრაციის პროცესში. წელს ბრიუსელის ნატოს სამიტის მოახლოებასთან ერთად ჩვენ მოველით, რომ სათანადოდ აისახება ჩვენი უმნიშვნელოვანესი პროგრესი ნატოს წევრობისკენ მიმვალ გზაზე. საქართველოს გაწევრიანება ნატოში კიდევ უფრო განამტკიცებს ევროატლატიკურ უსაფრთხოებას და მინდა, მადლობა გადაგიხადოთ, მდივანო პომპეო საქართველოს ნატოს წევრობასთან დაკავშირებით გამოთქმული თქვენი მხარდამჭერი სიტყვებისთვის. ასევე აშშ-ს დახმარებით საქართველო იქცა მსოფლიოში ინვესტირებისა და ბიზნესის წარმოებისთვის ერთ-ერთ ყველაზე ხელსაყრელ ქვეყანად.“
საქართველოს პირველი დემოკრატიული რესპუბლიკის 100 წლის იუბილესთან დაკავშირებით კონგრესში საზეიმო მიღება გაიმართა. ღონისძიება საქართველოს მეგობართა ჯგუფის თანათავმჯდომარეების – კონგრესმენ ტედ პოსა და კონგრესმენ ჯერალდ კონოლის სახელით მოეწყო. მიღებაზე სიტყვით გამოსვლა გიორგი კვირიკაშვილმა ავღანეთში დაჭრილ ქართველ სამხედრო მოსამსახურეზე საუბრით დაიწყო, რომელიც რეაბილიტაციის კურსს ვაშინგტონში გადის. საქართველოს პრემიერმა მეგობართა ჯგუფის თანათავმჯდომარეებს აშშ-საქართველოს პარტნიორობის კიდევ უფრო გაღრმავებაში შეტანილი წვლილისა და მხარდაჭერისთვის მადლობა გადაუხადა. მან ასევე დეტალურად ისაუბრა საქართველოს მიღწევებსა და საერთაშორისო რეიტინგებში ქვეყნის მოწინავე პოზიციებზე.  
გიორგი კვირიკაშვილი: დღეს უოლტერ რიდის ეროვნულ სამედიცინო ცენტრში  ქართველი ლეიტენანტი ივერი ბუაძე მოვინახულე. მეომარი, რომელიც გასული წლის სექტემბერში ავღანეთში „მტკიცე მხარდაჭერის“ მისიაში დაიჭრა. დიდებული ახალგაზრდა, რომელსაც უყვარს თავისი ქვეყანა და თავისი მისია. მან მითხრა, „ეს ჩემი ვალია, მე ჩემი ქვეყნისთვის სიცოცხლესაც დაუფიქრებლად გავიღებ, თუ საჭირო გახდება. მიხარია, რომ შემიძლია, რაღაც გავაკეთო ჩვენი ქვეყნისთვის“. ერთ-ერთი, რაც საქართველოს მსოფლიოში წარმოაჩენს, ჩვენი შეიარაღებული ძალებია და ამას ჩვენი ევროპელი და ამერიკელი კოლეგები აღნიშნავენ. მჯერა, ჩვენი სურვილი - ნატოში და ევროპულ სტრუქტურებში გაწევრიანება მალე რეალობად იქცევა. მინდოდა, ეს თქვენთვის გამეზიარებინა, შემეხენებინა, რომ ჩვენ ამ ჯარისკაცების ვალში ვართ, იმ ჯარისკაცების, ვინც გლობალურ უსაფრთხლოებას და სტაბილურობას იცავს. ჩვენ ძალიან ვამაყობთ ისეთი გმირებით, როგორიც ივერია, რომლებსაც ერთმანეთთან აკავშირებთ სწორედ ის, რაც ჩვენ ჩვენს საერთაშორისო მისიებში გვაქცევს ერთ ოჯახად. ჩვენი მებრძოლები ამაყობენ, რომ მსახურობენ აშშ-ს მებრძოლებთან ერთად.
მოთამაშეები მთელი მსოფლიოდან დღეს ცდილობენ ევრაზიაში არსებული უზარმაზარი შესაძლებლობების გამოყენებას. ამერიკა უნდა იყოს ამ შესაძლებლობების მთავარი მამოძრავებელი ძალა და ერთ-ერთი მთავარი ბენეფიციარი. საქართველოს უნიკალური მდებარეობის მნიშვნელობასა და შესაბამისად ამერიკის შეერთებულ შტატებთან მისი სტრატეგიული პარტნიორობის მნიშვნელობას მხოლოდ ზრდა ელის წინ. სწორედ ახლა არის დრო, ყურადღება მივაქციოთ  ორმხრივ სავაჭრო შეთანხმებას, რომელიც ორივე სახელმწიფოს მოუტანს ეკონომიკურ და უსაფრთხოებასთან დაკავშირებულ სარგებლობას.
ჯერი კონოლი: ჩვენ არ მოვისვენებთ, სანამ საქართველოს ტერიტორიები არ დაუბრუნდება საქართველოს საქართველოს სუვერენულ სახელმწიფოს  და ვიდრე ამ ტერიტორიების რუსული ოკუპაცია არ დასრულდება. ამ კვირას მე მივემგზავრები პოლონეთში ნატოს შეხვედრაზე, სადაც ჩვენ კიდევ ერთხელ გავაჟღერებთ ამ პოზიციას, როგორც ნატო, რათა დავრწმუნდეთ იმაში, რომ ჩვენ სოლიდარობას გამოვხატავთ ჩვენი ქართველი მეგობრების მიმართ, როგორც ალიანსი. ჩვენ გვეამაყება,რომ გასულ წელს საქართველოში ჩავატარეთ ნატოს საპარლამენტო ასამბლეა. ეს გახლავთ ძალიან მნიშვნელოვანი სიმბოლო და ძალიან მნიშვნელოვანი გზავნილი არა მხოლოდ ჩვენთვის, ალიანსისთვის და საქართველოსთვის, არამედ თქვენი მეზობლისთვის, რუსეთისთვის.  დიდი პატივი და პრივილეგიაა დღეს თქვენთან ერთად ყოფნა, ამ იუბილეს აღნიშვნა და ქართული სულისკვეთების წახალისება არა მხოლოდ თქვენს ქვეყანაში, არამედ თქვენი სამეზობლოს სხვა ნაწილებშიც.
დავით ბაქრაძე: ჩვენი ისტორია მრავალ წელს ითვლის. დემოკრატიული რესპუბლიკის ისტორია 1918 წლიდან იწყება, როცა მივიღეთ კონსტიტუცია, ავამოქმედეთ დემოკრატიული ინსტიტუტები, თავისუფლებისა და დემოკრატიის ფუნდამენტური ნორმები. ჩვენ ვამაყობთ ჩვენი ისტორიით და მაშინდელი სამწლიანი დამოუკიდებლობით, რის შემდეგაც წითელმა არმიამ ქვეყანა დაიპყრო. ამის შემდეგ დამოუკიდებლობა 1991 წელს დავიბრუნეთ. საქართველო ორიენტირებულია მეგობრებზე. აშშ  არის ერთ-ერთი პირველი, რომელმაც ჩვენს დამოუკიდებლობას მხარი დაუჭირა და წლების განმავლობაში ეხმარებოდა მას. საქართველომ მეგობრების მხარდაჭერით დიდი ცვლილებები განიცადა. ჩვენ ნატოს ერთ-ერთი დიდი კონტრიბუტორი და გლობალური უსაფრთხოების განმტკიცების მხარდამჭერები გავხდით. მოხარული ვარ, რომ ვაგრძელებთ ჩვენი ურთიერთობების კარგ ტრადიციას.“
საიუბილეო ღონისძიების დასრულების შემდეგ კონგრესმენებმა საქართველოს მხარდამჭერი განცხადებები გააკეთეს. გამოსვლებში ძირითადი აქცენტი იმ რეფორმებსა და შედეგებზე გაკეთდა, რომელსაც ჩვენი ქვეყანა ახორციელებს. აღინიშნა, რომ საქართველო აუცილებლად გახდება ნატოს წევრი. 
ელიოტ ენგელი: მე ყოველთვის საქართველოს მხარეს ვიყავი. მიმაჩნია, რომ ნატომ 2008 წელს შეცდომა დაუშვა, როცა საქართველოს და უკრაინის მიღწევები არ აღიარა. ასე რომ არ მომხდარიყო, შესაძლოა, ვლადიმერ პუტინს ის ნაბიჯები არ გადაედგა, რაც გადადგა. 
დევიდ პრაისი: ჩვენ ახალი სახელმწიფო მდივანი გვყავს და ჯერ ყველაფერს წინასწარ ვერ ვიტყვი, თუმცა პირადად მე აბსოლუტურ რეკომენდაციას ვიძლევი, რომ საქართველო ნატოს წევრი გახდება. კონგრესშიც არის განწყობა, რომ საქართველო ერთ დღეს ნატოს სრულფასოვანი წევრი გახდება. ჩვენ გვესმის, რომ ამ დროისთვის არის გარკვეული დაბრკოლებები. ჩვენ აქტიურად ვთანამშრომლობთ საქართველოსთან, მათ შორის ნატოს ოპერაციების ფარგლებში და წვრთნებისა და აღჭურვის მხრივ. ჩვენ ვხედავთ საქართველოს მზაობას, რაც ქვეყნის თავდაცვის სფეროში მიღწევებით გამოიხატება. არ ვიცი, რას მოიმოქმედებს ტრამპის ადმინისტრაცია, მაგრამ სახელმწიფო მდივნის მხრიდან საქართველოს მიმართ  მტკიცე ნაბიჯებს და მხარდაჭერას ველოდებით. ეს იქნება როგორც ეკონომიკური, ისე პოლიტიკური და სამხედრო მხარდაჭერა. საქართველო არის ევროპის ნაწილი.
მიხეილ ჯანელიძე: ხაზგასმით აღინიშნა საქართველოს პროგრესი დემოკრატიული და ეკონომიკური განვითარების კუთხით, საქართველოს როლი რეგიონში და აშშ-საქართველოს სტრატეგიული პარტნიორობის მნიშვნელობა რეგიონის სტაბილურობისა და განვითარებისთვის.“
პრემიერის აშშ-ში ვიზიტს საერთაშორისო მედიაც ეხმაურება. სააგენტო როიტერი ყურადღებას ამერიკის საახელმწიფო მდივნის რუსეთისადმი მიმართვაზე ამახვილებს.  გამოცემა აღნიშნავს, რომ  სახელმწიფო დეპარტამენტში გამართულ ამერიკა-საქართველოს სტრატეგიული პარტნიორობის სხდომაზე ვაშინგტონმა კიდევ ერთხელ დაგმო საქართველოს ტერიტორიების ოკუპაცია და რუსეთი საერთაშორისო ნორმების დარღვევაში დაადანაშაულა. შეხვედრის ვიდეოები ვაშინგტონ პოსტმაც გაავრცელა. ამ შემთხვევაში ყურადღება რუსეთის მიმართ საქართველოდან  სამხედრო შენაერთების გაყვანის მოწოდებაზე კეთდება.
გიგა ბოკერია: ეს არის კიდევ უფრო გაღრმავება პოლიტიკური პოზიციისა საქართველოს სუვერენტიტეტის მხარდაჭერასთან დაკავშირებით და შემდგომ ეტაპზე გადასვლა აშშ-ს პოზიციისა რუსეთის აგრესიული პოლიტიკის წინააღმდეგ ევროპაში და კერძოდ, საქართველოში ამ შემთხვევაში და ამიტომ პომპეოს გზავნილი იყო ძალიან პოზიტიური საქართველოსთვის.  ამავე დროს ძალინ მკაფიო გზავნილი იყო, რა უნდა გააკეთოს საქართველომ ქვეყნის შიგნით. რეალურად ქვეყნის ამ დემოკრატიული უკუსვლის შეჩერება და მართლა გადასვლა დემოკრატიულ რელსებზე არის ნაწილი ჩვენი უსაფრთხო მომავლის. 
ირაკლი კობახიძე: აშშ-ს მხარდაჭერა განსაკუთრებით მნიშვნელოვანია. აშშ საქართველოს მთავარი სტრატეგიული პარტნიორია. ძალიან მნიშვნელოვანი იყო ასევე ის, რომ საქართველოს პრემიერ მინისტრის შეხვედრა სახელმწიფო მდივნის მონაწილეობით მაღალ დონეზე გაიმართა, რაც არის ამერიკული მხარდაჭერის კიდევ ერთი ძალიან ნათელი და მკაფიო დემონსტრირება. გზავნილები, რომელიც მაიკ პომპეოსგან მოვისმინეთ, კიდევ ერთი დასტურია იმისა, რომ ამერიკა ჩვენს სტრატეგიულ პარტნიორად რჩება, რომელიც ჩვენი ქვეყნის განვითარებას, ტერიტორიულ მთლიანობას და სუვერენიტეტს მხარს მყარად უჭერს.
თეა წულუკიანი: ძალიან მნიშვნელოვანია ჩვენი სტრატეგიული პარტნიორის ამ ხარიხსის კიდევ ერთხელ გამოცხადებული მხარდაჭერა ჩვენი ქვეყნის გამთლიანებისა და ტერიტორიული მთლიანობისთვის და ეს პროცესი როგორც აქამდე მიმდინარეობდა აქტიურად, მომავალშიც უნდა გაგრძელდეს, რადგან ჩვენ მხოლოდ მშვიდობიანი გზით დეოკუპაციას და ქვეყნის გამთლიანებას ვისახავთ მიზნად და ყველა საერთაშორისო მხარდაჭერა, რა თქმა უნდა, უნდა იყოს ჩვენი პრიორიტეტი.
მამუკა მდინარაძე: ამერიკელი პარტნიორები ჩვენი მთავარი სტრატეგიული პარტნიორია და მისი წარმომადგენლები აფიქსირებენ მხარდაჭერას საქართველოს მიმართ და საქართველო ნამდვილად ისე ახლოს არასდროს არ ყოფილა დასავლეთთან, როგორც ეს არის დღეს და მათი თითოეული სიტყვა, რაც ამ დღეების განმავლობაში გახმოვანდა, ნიშნავს იმას, რომ ჩვენ უფრო ჩქარა, უფრო სწრაფი დინამიკით მივდივართ იმ მიზნისაკენ, რაც არის ჩვენი საზოგადოების და საქართველოს მოსახლეობის დიდი უმრავლესობის რეალური მიზანი.
ჭიაბერაშვილი: აშშ ყოველთვის იყო ყველაზე ერთგული მხარდამჭერი საქართველოს ნატოში გაწევრიანებისა. ბუნებრივია, აქ ჩვენ უნდა ვნახოთ, თვითონ საქართველოს ხელისუფლება რამდენად იმუშავებს სხვა დანარჩენ პარტნიორებთან და თვითონ აშშ რამდენად აქტიური იქნება ამ თვალსაზრისით, მაგრამ აქ ყველაზე  მნიშვნელოვანი არის საქართველოს მთავრობის აქტიურობა საერთაშორისო არენაზე.“
კორნელი კაკაჩია: აშშ-ს ადმინიტრაციამ მოუწოდა რუსეთს, გაიყვანოს ჯარები საქართველოდან, რაც საკმაოდ მნიშვნელოვანია, იქიდან გამომდინარე, რომ ძალიან ბევრს მოეჩვენა, რომ დასავლეთს თითქოს დაავიწყდა ეს პრობლემა. აშშ ცდილობს, რომ ახალი ფორმულირებები შესთავაზოს როგორც საქართველოს, ასევე სხვა სტრატეგიულ მოკავშირეებს საქართველოსთან მიმართებაში, რომ კიდევ უფრო მკაფიო გახდეს საქართველოსადმი მხარდაჭერა ამ სამიტზე, რომ საქართველომ კვლავ გააგრძელოს სვლა ევროატლანტიკური ინტეგრაციისკენ. 
ნოდარ ხარშილაძე: ძალიან კარგია, რომ ჩვენი ხელისუფლება ხვდება პარტნიორებს და კარგი ვიზიტია და ძალიან კარგი გზავნილებიც არის. ეს არის ჩვენი პარტნიორობის მხარე, სადაც ისინი კიდევ ერთხელ ადასტურებენ თავის მზადყოფნას, დაეხმარონ საქართველოს და ამასთან ერთად გამოხატავენ კეთილ ნებას, რომ გააგრძელონ ჩვენი მხარდაჭერა ნატოში და ევროატლანტიკურ სტრუქტურებში ინტეგრაციაში. ბევრად უფრო აქტიური სამუშაო არის ასევე იმ ქვეყნებთან, რომელიც პასიურად არის განწყობილი, ნეგატიურად არავინ არ არის განწყობილი, ეს პასიური იგივე გერმანია და საფრანგეთი.“
გაეროს ტრიბუნასთან კი გუშინ საქართველოს პირველი დიპლომატი წარდგა. მიხეილ ჯანელიძე უშიშროების საბჭოში დაგეგმილ დებატებში მონაწილეობს. გამოსვლის ძირითადი ნაწილი ოკუპაციის თემას მიეძღვნა. 
მიხეილ ჯანელიძე: რუსეთ-საქართველოს ომიდან 10 წელი გავიდა. 10 წელია, რუსეთი არღვევს საერთაშორისო სამართლის მთავარ პრინციპებს. რუსეთის ფედერაციას ჯერ კიდევ შესასრულებელი აქვს 2008 წლის 12 აგვისტოს მიღებული ცეცხლის შეწყვეტის ვალდებულება. მხოლოდ ევროკავშირის მისიის ძალისხმევა ამაოა, რადგამ მას არ აქვს წვდომა იმ ტერიტორიებზე, რომლებიც რუსეთის მიერ არის ოკუპირებული. შეთანხმების მე-5 პუნქტით რუსეთი ვალდებულია, გაიყვანოს მისი სამხედრო შენაერთები და დაუშვას საერთაშორისო თავდაცვის მექანიზმები ამ ტერიტორიაზე. სამწუხაროდ, ჯერ კიდევ ხდება მშვიდობიანი მოქალაქეების სასტიკი მკვლელობები. გასულ წელს დე ფაქტო აფხაზეთის საოკუპაციო ხაზზე გიგა ოთხოზორია მოკლეს, წელს კი ცხინვალის რეგიონში - არჩილ ტატუნაშვილი. საქართველო ჩართულია გამჭვირვალე პროცესებში და თანამშრომლობს საერთაშორისო სასამართლოსთან, რათა მოხდეს ასეთი სასტიკი ქმედებების გამოძიება 2008 წლიდან დღემდე. ინციდენტების პრევენციისა და მათზე რეაგირების მექანიზმი ჟენევის საერთაშორისო დისკუსიების შედეგად შეიქმნა ინციდენტების პრევენციისა და რეაგირებისთვის. შეხვედრები ტარდება, თუმცა მიუხედავად ამ შეხვედრებისა, ამ საქმეებს ადექვატური რეაგირება არ მოჰყოლია.“

„ქართული ოცნების“ ოფისში ნარკოპოლიტიკასთან დაკავშირებული შეხვედრა დაახლოებით ოთხ საათს გაგრძელდა. საბოლოო გადაწყვეტილებას მმართველი გუნდი 7 ივნისს გამოაცხადებს, თუმცა „კურიერის“ თქმით, „უკვე ცნობილია, რომ ბიძინა ივანიშვილის ჩარევამ პარტიის შიგნით არსებული აზრთა სხვადასხვაობა  მნიშვნელოვნად შეამცირა. თუმცა, უცნობია, კონკრეტულად რა პოზიცია აქვთ ბიძინა ივანიშვილს და გიორგი გახარიას, რომელიც ასევე ესწრებოდა შეხვედრას“. 
ირაკლი კობახიძე: რჩება განსხვავებული მოსაზრებები მთელ რიგ საკითხებთან მიმართებაში. მე იმედი მაქვს, მოხერხდება პოზიციების მთლიანად დაახლოება. არ არის გამორიცხული, კენჭისყრა ჩატარდეს თავისუფალ რეჟიმში, როცა უმრავლესობის უმრავლესობა იღებს გადაწყვეტილებას. არ მინდა საუბარი კონკრეტიკაზე, იმიტომ, რომ ეს სამომავლო კონსულტაციებს... კონსულტაციები უნდა გაიმართოს უახლოეს დღეებში. აქ არ არის საუბარი გრძელვადიან კონსულტაციებზე. ჩვენ დროში საკმაოდ შეზღუდული ვართ.  როგორც მოგეხსენებათ,  უკვე ივნისის დასაწყისში კომიტეტმა უნდა მიიღოს გადაწყვეტილება კანონპროექტთან დაკავშირებით. ამის შემდეგ პლენარულ სხდომაზე იქნება მიღებული გადაწყვეტილება ამ კანონპროექტზე.
მამუკა მდინარაძე: უფრო დავაახლოვეთ პოზიციები, იქიდან გამომდინარე, რომ უფრო დავაკონკრეტეთ, რომ ნარკორეალიზატორების მიმართ იქნება გაცილებით მკაცრი სანქცია, ვიდრე ეს არის დღევანდელ კანონმდებლობაში. დოზებზე პრაქტიკულად დაახლოებით შევჯერდით და კვირის ბოლომდე ალბათ კიდევ უფრო დეტალურად იქნება ეს გავლილი. მოხმარების საკითხთან დაკავშირებით ასევე შევჯერდით, რომ ის პრინციპი, რომ მომხმარებლის მიმართ იქნება გაცილებით ჰუმანური კანონმდებლობა, ესეც პრაქტიკულად შეთანხმებულია. აქედან გამომდინარე ჩვენ დაგვრჩა რამდენიმე დეტალი და მომდევნო დღეების განმავლობაში აუცილებლად შევხვდებით ამ დეტალებთან დაკავშირებით.
აკაკი ზოიძე: ბატონი ბიძინა ემხრობა ჰუმანურ ნარკოპოლიტიკას, ისევე როგორც  ყველა დანარჩენი გუნდის წევრი და შევეცდებით, რომ გამოვხატოთ ეს კონკრეტულ ფორმაში. მე ერთი რამ  შემიძლია, საზოგადოება დავარწმუნო, რომ  გადაწყვეტილების  მიღება არ გაგრძელდება უსასრულოდ. კონკრეტული, რაც მივიღეთ დღეს გადაწყვეტილება, აუცილებლად უნდა ჩამოვყალიბდეთ პოზიციაზე. იქნება  აუცილებლად  შიდა რეიტინგული კენჭისყრა, თუ ამის საჭიროება დადგა და რეალურად ჩვენ ყველა ვარიანტში მივიღებთ გადაწყვეტილებას.
-როგორია ბიძინა ივანიშვილის შეხედულება ნარკოპოლიტიკაზე, ახლოს არის თქვენს შეხედულებასთან თუ გუნდის იმ ფრთის შეხედულებასთან, რომელიც ეწინააღმდეგება დეკრიმინალიზაციას?
-არაკორექტული გამოვა ჩემგან ამაზე კომენტარი. ეს ალბათ ბ-ნ ბიძინას უნდა ვკითხოთ, როდესაც ის კომენტარს გააკეთებს ამ თემაზე და ის აპირებს, რომ ამ თემაზე კომენტარი გააკეთოს, როგორ კი კონსულტაციები დასრულდება, რამდენადაც ვიცი. ზოგადად, ბიძინა ივანიშვილი ემხრობა ჰუმანურ ნარკოპოლიტიკას, ისევე, როგორც ჩვენი გუნდის დანარჩენი წევრების დიდი უმეტესობა, თითქმის ყველა, მათ შორის კონსერვატორებიც. ჰუმანურ ნარკოპოლიტიკას კონსერვატორებიც ემხრობიან.
დიმიტრი ხუნდაძე: ბატონი ბიძინა ივანიშვილის პოზიცია იყო, რომ მაქსიმალურად დაეახლოვებინა პოზიციები და ისმენდა არგუმენტებს. იყო არგუმენტების ჭიდილი. ვფიქრობ, ასეც უნდა იყოს. მნიშვნელოვანი რეფორმისთვის ემზადება ქვეყანა და პოლიტიკური გადაწყვეტილება უნდა იქნას მიღებული. უნდა იქნას სწორად გაწერილი, სწორად დაგეგმილი და შემდეგ სწორად განხორციელებული.  მინდა გითხრათ, რომ ძალიან ბევრ საკითხზე შევთანხმდით, მაგრამ საბოლოო  გადაწყვეტილება მაინც  ჯერ მიღებული არ არის. ვფიქრობ, რომ  კიდევ ერთი შეხვედრა დაგვჭირდება.
ლევან კობერიძე: ყველა მხარემ, რომელსაც განსხვავებული პოზიციები ჰქონდა, გადაიაზრა იმ გადმოსახედიდან, რომ ქვეყანას რაც შეიძლება სწრაფად სჭირდება ნარკოპოლიტიკის რეფორმა. რაც შეეხება დღევანდელ შეხვედრას ბიძინა ივანიშვილის ხელმძღვანელობით, რა თქმა უნდა მისი ფაქტორი, როგორც გუნდის ლიდერი და პარტიის ხელმძღვანელი, ბუნებრივია, რომ მისი ფაქტორი იყო ძალიან დადებითი და კიდევ უფრო მეტად აქსელერაცია მოახდინა პოზიციების დაახლოვების.
მირიან წიკლაური: ჩემი პოზიცია არაერთხელ გამიჟღერებია. ეს არის, რომ ასე ხელაღებით დეკრიმინალიზაცია არ შეიძლება, იმიტომ, რომ ამას შესაბამისი ჯაჭვური მოვლენები შეიძლება მოჰყვეს და აქედან გამომდინარე, სასურველია... რა თქმა უნდა გარკვეული ლიბერალიზაცია შესაძლებელია ამ მხრივ მოხდეს, მაგრამ არა ისე, რომ  ამან სხვა - უარესი მოვლენები  გამოიწვიოს. 
გიგა ბუკია:  პროცესი მიმდინარეობს. ეს ნიშნავს, რომ ორივე მხრიდან უნდა იყოს კონსენსუსისთვის გადადგმული ნაბიჯი. ჩვენი მთავარი პოზიციაა, რომ  მიღებულმა  კანმონმა ხელი არ უნდა შეუწყოს  ნარკოტიკების გავრცელებას და ხელმისაწვდომობას და  უნდა  შემცირდეს მომხმარებელთა რიცხვი. ეს არის  ჩვენი მთავარი ამოსავალი წერტილი  ზოგადი. რაც შეეხება უფრო  კონკრეტულ  დეტალებში შესვლას, ჩვენ ვთვლით, რომ  მომხმარებელი იმიტომ რომ  მომხმარებელია,  ციხეში არ უნდა იჯდეს, მაგრმ არის სხვადასხვა მიზეზი, რის გამოც სისხლის სამართლის პასუხისმგებლობა უნდა დარჩეს.
-ბიძინა ივანიშვილი რაღაცას ხომ ამბობდა თან, როდესაც პოზიციებს აახლოვებდა?
კარლო კოპალიანი: თქვენ წარმოიდგინეთ, არაფერს არ ამბობდა. მხოლოდ გვისმენდა. აუცილებლად ექნება თავის პოზიციები. ჩვენ კიდევ შევხვდებით. დღეს არაფერი არ გადაწყვეტილა.
თამარ ჩუგოშვილი: ძირითადი როლი ამ შეხვედრაში არის პოზიციების დამაახლოებლის როლი. სხვადასხვა პოზიციებს უსმენს და გვეხმარება საბოლოო გადაწყვეტილებამდე მისვლაში.
თეა წულუკიანი: სისტემას გაადამიანურება, უფრო მეტი ჰუმანურობა სჭირდება, როცა მოხმარებას ეხება საქმე, ეს არის ფაქტი და პრინციპულად ამას ყველა იზიარებს, თუმცა როგორი უნდა იყოს კონკრეტიკაში სისტემა, ამაზე მიმდინარეობს მსჯელობა. რაც შეეხება გამსაღებლებს, აქაც არის შეჯერებული აზრი, რომ აქ საჭიროა არამცთუ ის სიმკაცრე, რაც დღეს არის, არამედ კიდევ უფრო დიდი სიმკაცრე. 
ნინო ჯავახაძე: რამდენიმე რამე არის პრინციპული. როცა საქმე ეხება რეალიზაციას, ანუ ცალსახად ჩვენი პოლიტიკა იქნება ძალიან მკაცრი და ამაზე მე მგონი განსხვავებული პოზიციები არავის არ აქვს. ასევე ჩვენთვის პრინციპულია, რომ არ მოხდეს მოხმარების წახალისება და ეს არ გახდეს კრიმინალის წყარო, ანუ არ უნდა ითრევდეს სისტემა ახალ მომხმარებლებს. პირიქით, სისტემა უნდა იყოს ორიენტირებული იმაზე, რომ რაც შეიძლება შემცირდეს მოხმარება და იყოს ზრუნვა უკვე არსებულ მომხამარებელზე.

ზვიად გელბახიანი სამართალდამცველთა კითხვებს გუშინ სამი საათის მანძილზე პასუხობდა. 
ზვიად გელბახიანი: რეალიზაციის ნაწილში იყო კითხვა, რომ თუ შევამჩნიე ვინმე ტერიტორიაზე, რაზეც ვუპასუხე, რომ ჩვენ მაქსიმალურად ვცდილობთ, რომ მსგავსი ფაქტები აღვკვეთოთ და ჩვენი დაცვის წევრები ყოველთვის ცდილობენ, რომ  თუ რამე გამოვლინდა, ეს აღკვეთონ. მაგრამ ეს ჩვენი მხრიდან, მენეჯმენტის მხრიდან შემჩნეული არ იყო. იმ შემთხვევაში, თუ საზღვარზე შემოდის ნარკოტიკები,  მაშინ ყოველი შინაგან საქმეთა მინისტრი უნდა გადადგეს ამის გამო. ეს ქსელია და პრობლემაა. აქ არ მზადდება ნარკოტიკები და რაც შემოდის, საზღვარზე შემოდის და მაშინ დღესვე მოუწევს გახარიას განცხადების დაწერა და გადადგომა. თუ მე ამკიდებს პასუხისმგებლობას, რომ კლუბში რატომ შეიპარა ნარკოტიკი, მაშინ მეც იგივე პასუხისმგებლობას ვკიდებ - რატომ იპარება საზღვარზე. მის კომპეტენციაში შედის, რომ არ შემოიპაროს.“
ოპერაციიდან 10  დღის შემდეგ სამართალდამცველებმა „გალერის“ და „ბლოუ ბარის“ გახსნის  გადაწყვეტილება მიიღეს. კრიმინალურმა პოლიციამ ტერიტორია დატოვა და იქ დამფუძნებლები შეუშვეს. როდის განაახლებს „ბლოუ ბარი“ და „გალერი“  ფუნქციონირებას, უცნობია, თუმცა ადმინისტრაციაში აცხადებენ, რომ  უახლოეს დღეებში ორივე ბარი ჩვეულებრივად ამუშავდება.   
ალექსანდრე ანთაძე: დავათვალიერეთ ტერიტორია - ორივე ბარი - „კაფე გალერეა“ და „ბლოუ ბარი“, რომელიც მეორე სართულზე მდებარეობს. არაფერი დაზიანებული არ იყო, ცოტა არეული იყო უბრალოდ. პოლიციის მხრიდან გადაცდენა და ზეწოლა არ ყოფილა. ყველაფერმა კანონის ფარგლებში ჩაიარა. სავარაუდოდ, ალბათ, არანაირ ფინანსურ მოთხოვნას არ გავაკეთებთ.
-თუ არის ამოღებული რაიმე სახის მტკიცებულებები? 
ხათუნა კალანდაძე: არაფერი და არც არაფერი არ არის დაზიანებული.
ზვიად გელბახიანი: „გალერი“ არის გახსნილი და „ბასიანი“ - კვლავ დახურულია.  ეს კიდევ ღიმილისმომგვრელია ჩემთვის. მე გამიჩნდება და გამიმყარდება ეჭვი, რომ თუ „ბასიანის“ გახსნა გადაიდო კიდევ,  მას შემდეგ, რაც „გალერი“ გახსნილია, რომ ამ ყველაფერს აქვს პოლიტიკური სარჩული. იქიდან გამომდინარე, რომ „ბასიანი“ და „თეთრი ხმაური“ ამ შემთხვევაში ერთობლივი ძალებით არიან ჩართულები ამ სისტემის წინააღმდეგ და სისტემის გადაცდომის წინააღმდეგ.  გამიჩნდება ეჭვი, რომ სწორედ ამიტომ არის გადადებული „ბასიანის“ გახსნა. ამიტომ შეიძლება ჩავთვალოთ, რომ „ბასიანი" ისჯება. მე იმედი მაქვს, რომ შსს დროულად მოგვცემს კლუბში შესვლის საშუალებას.  მეზვრიშვილი  ამბობს 3 კვირას, გახარია ამბობს 5 დღეს. საკმაოდ  არაკოორდინირებულად მოქმედებენ. სავარაუდოდ, თვითონაც  არ არიან ჩამოყალიბებულები,  ეს პოლიტიკური ფასი რამდენად  ძვირია „ბასიანისთვის“.
ტატო გეთია: თუ კლუბი არ დაგვიბუნდება ივნისის პირველ რიცხვებამდე, იძულებულები ვიქნებით, გავაუქმოთ ყველა მომდევნო ივენთი და ამ ეტაპისთვის დავიხუროთ, ვინაიდან არ გვრჩება სხვა გამოსავალი არც არტისტებთან კომუნიკაციის კუთხით, არც ფინანსური კუთხით და არც სხვა რაიმე კუთხით და უბრალოდ ეს არის სამარცხვინო ფაქტი.
დავით სუბელიანი: „ბასიანის“ მფლობელთა დიდი ნაწილი ამავდროულად არის „თეთრი ხმაურის“ დამფუძნებლები და ლიდერები და შესაძლოა, მათი გათვლა იყოს, რომ ჩვენ გაგვაჩუმონ და ჩვენ ეს არ გაგვაჩუმებს. სხვა კლუბები შეუერთდებიან, არათუ „თეთრი ხმაურის“ მოძრაობა. ჩვენ იმედი გვაქვს, რომ სხვა ბევრი ჯგუფი შეუერთდება, რომელიც ზოგადად ძალადობრივი სახელმწიფოს საწინააღმდეგოდ იბრძვის.
ნინო ჯავახაძე: ორივე კლუბში საგამოძიებო მოქმედებები მიმდინარეობს. საგამოძიებო მოქმედებები კლუბ „გალერიში“ დასრულდა. შესაბამისად, მოიხსნა ლუქი და კანონიერ მფლობელებს გადაეცა. რაც შეეხება „ბასიანს“, იქ საგამოძიებო მოქმედებები კვლავ გრძელდება და როგორც კი დასრულდება, შესაბამისი გადაწყვეტილებები იქნება მიღებული. ამის პოლიტიკურ პროცესებთან დაკავშირება არასწორია.“
ამავდროულად, ზვიად გელბახიანის ადვოკატი სამართალდამცველების მხრიდან მტკიცებულებების ფალსიფიკაციის მცდელობაზე ალაპარაკდა. ვალერი გელბახიანი ამბობს, რომ მისი დაცვის ქვეშ მყოფს პოლიცია დნმ-ის ანალიზს სთხოვს, რაც საქმესთან შემხებლობაში არ არის.
ვალერი გელბახიანი: გამოძიებამ მოინდომა, რომ ნერწყვის მომხდარიყო, დნმ-ის ექსპერტიზის ჩასატარებლად, რაზეც უარი ვუთხარით. საერთოდ ამცდარია ეს სივრცესაც და თემასაც, იმდენად, რამდენადაც თვითონ მინისტრმა დააანონსა, რომ კლუბში მოცეკვავეებმა დააყარეს სხვადასხვა ნარკოტიკები. ახლა ხომ ამოღებულია ის ნარკოტიკები. ახლა თუ მეპატრონის, ვისი კუთვნილებაც უნდათ, იმის დადგენა უნდა, იმ კლუბში იმ ღამეს ვინც ცეკვავდა, ისინი უნდა გაატარონ დნმ-ზე. ამან ეჭვი გააჩინა და უარი ვუთხარით ამ პროცედურაზე. ეჭვი გაგვიჩნდა, ფაბრიკაციის მცდელობა ხომ არ არის. მე არაერთ საქმეში მინახავს ესეთი ფაბრიკაციები და ბუნებრივია, როცა ეჭვი ჩნდება, რადგან შემხებლობის საფუძველი სამართლებრივად არ არსებობს, ასეთ შემთხვევაში ეს კითხვა დაისმება ყოველთვის და ახლა მიმართონ სასამართლოს. სასამართლოს წესით ჩვენ მივიღებთ მონაწილეობას. იგივეს მოვთხოვთ სასამართლოშიც, რომ დაასაბუთეთ, რა შემხებლობა აქვს. ამ ეტაპზე თვითონ ვერ მისაბუთებენ, „უბრალოდ საჭირო პროცედურაა“. ჩვენ ვთვლით, რომ არ არის საჭირო პროცედურა. ეს არის ხელოვნურობის ელემენტი. 
გაირკვა ისიც, რომ სეიფი არის გახსნილი. მაშინ, როდესაც გასაღებს აძლევდა ერთ-ერთი დირექტორი ოპერატიულ  მუშაკს, რომ აგერ არის სეიფის გასაღები და ჩემი თანდასწრებით გააღე, არ დაიტოვა. შემდეგ გამოძახებულ იქნა, როგორც ჩანს, სპეციალისტი სეიფის გაღების თაობაზე და სეიფი გახსნილ იქნა მათ გარეშე. ჯერ დაიწყო ჩხრეკა და შემდეგ წარუდგინეს დოკუმენტი ჩხრეკის თაობაზე, რასაც არ დაეთანხმა ბ-ნი გოცაძე. ასევე არ დაეთანხმა იმას, რომ ის ავტომატის ქვეშ ყავდათ კედელთან მიყენებული და ამ დროს სთხოვდნენ, ხელი მოეწერა დოკუმენტზე და არ მოაწერა, მოითხოვა იურისტი, რისი უფლებაც არ მისცეს მას. მოკლედ, აქ ძალიან ბევრი უკანონობები იკვეთება.“
„ბასიანის“ ადმინისტრაციამ 27 მაისს „ევროპის მოედანზე საპროტესტო აქცია დააანონსა. ამის შესახებ ინფორმაცია „ბასიანის“ ადმინისტრაციამ კლუბის ოფიციალურ „ფეისბუქ“ გვერდზე გაავრცელა.
„თუ BASSIANI-ს კარი არ გაიღება 1 ივნისამდე, ფინანსური ზარალის გამო ის შესაძლოა, დაიხუროს, თუმცა მისი კარი ყოველთვის ღია იყო თავისუფლებისა და თანასწორობისთვის მებრძოლი ათასობით ადამიანისთვის. დატერორებული და დალუქული BASSIANI დღეს პოლიტიკური მძევალია. ჩვენ სხვა კლუბებთან ერთად სისტემის დარტყმის მთავარ სამიზნედ ვიქეცით. თვეზე მეტია, გვაშანტაჟებენ, მიზანმიმართულად გვესხმიან თავს, დღემდე უცნობი სუბსტანციით ადამიანთა ინტოქსიკაციისა და ტრაგიკული გარდაცვალების ფაქტებზე ჩვენსკენ იშვერდნენ თითს, როდესაც პირველებმა გავუშვით საზოგადოებაში განგაშის სიგნალი. დაარსების დღიდან ჩვენი სფერო მხარს უჭერდა სოციალური ცვლილებებისთვის მებრძოლ სამოქალაქო მოძრაობებს, ხელს ვუწყობდით ჩაგრული ჯგუფების ემანსიპაციის პროცესს. სწორედ ამიტომ 12 მაისის „შავი პარასკევის” საპოლიციო ტერორი არ იყო ტერორი მხოლოდ საკლუბო სივრცეებზე, არამედ ყველა იმ ადამიანსა და ჯგუფზე, ვინც მხარში გვიდგას და ჩართულია უთანასწორობასთან ბრძოლაში. 
27 მაისი სიმბოლური თარიღია. ბერლინის მემარცხენე კოლექტივები და 70-მდე გერმანული ღამის კლუბი დემონსტრაციითა და მასობრივი რეივით გააპროტესტებს მათთან არსებულ პრობლემებს. შემოგვიერთდით, ჩვენთვის საამაყო თბილისის საკლუბო სცენა საფრთხეშია. BASSIANI / HOROOM-ის დასაბრუნებლად ვიკრიბებით იქ, სადაც დაიწყო ჩვენი იდეა - ევროპის მოედანზე. დღეს ჩვენი ბრძოლა ნიშნავს ბრძოლას სოციალური ცვლილებებისთვის! გახსენით დახურული კარი, დაგვაბრუნეთ სახლში“, - ნათქვამია კლუბის ადმინისტრაციის მიერ გავრცელებულ განცხადებაში.

სტრასბურგის ადამიანის უფლებათა სასამართლოს დიდი პალატა დღეს ბოლო სხდომას გამართავს და გადაწყვეტილების გამოსატანად გავა. ევროსასამართლოსთვის ეს საქმე პრეცედენტულია. სხდომა თბილისის დროით 11:00 საათისთვის დაიწყება. როგორც ვარაუდობენ, შესაძლოა, დიდმა პალატამ საბოლოო გადაწყვეტილება წლის ბოლომდე გაასაჯაროვოს.
საქართველოს საელჩოში გუშინ გაიმართა კონსულტაციები იუსტიციის სამინისტროს წარმომადგენლებსა და საქართველოს სახელმწიფოს ადვოკატებს  შორის. საქართველოს სახელმწიფოს ორი ბრიტანელი ადვოკატი ჰყავს, რომლებიც ევროსასამართლოში დღეს სიტყვით წარსდგებიან. დღეს დიდი პალატის წინაშე მოსმენა გაიმართება - საქართველო რუსეთის ფედერაციას აგვისტოს ომთან დაკავშირებით ევროპული კონვენციის 8 მუხლზე ედავება. აქედან ძირითადია მეორე, მესამე და მეხუთე, რაც გულისხმობს სიცოცხლის ხელყოფას, არაადამიანურ მოპყრობას და წამებას. საქართველოს მხარეს სტრასბურგის სასამართლოსთვის 700-ზე მეტი ნივთმტკიცებულება აქვს წარდგენილი. ასევე, იუსტიციის სამინისტროს წარმომადგენელმა განაცხადა, რომ ერთ-ერთი მთავარი მტკიცებულება იქნება ბალისტიკური იარაღის - „ისკანდერის“ ნამსხვრევები.
ბექა ძამაშვილი: ომის დროს ხდებოდა მშვიდობიან მოსახლეობაზე და მშვიდობიან  ობიექტებზე პირდაპირი თავდასხმები და ამასთან ხდებოდა ისეთი იარაღით, როგორიც არის „ისკანდერი“. ეს არის ბალისტიკური იარაღი, რომელსაც გააჩნია ძალიან დიდი სიზუსტე, რაც კიდევ ერთხცელ ადასტურებს იმას, რომ სამიზნე იყო განკუთვნილი სწორედ  მშვიდობიანი მოსახლეობა.  ეს ხდება სწორედ იმ პერიოდში, როდესაც ქართულ მხარეს ცალმხრივად უკვე შეწყვეტილი ჰქონდა საბრძოლო მოქმედებები. მტკიცებულებები საკმაოდ მყარია, დაწყებული თვითონ აფეთქების მომენტით, გადაღებულია უშუალოდ აფეთქების მომენტი და შემდეგ გამყარებულია მთელი რიგი მტკიცებულებებით, მათ შორის ექსპერტის დასკვნით, რომ ეს იყო არა მხოლოდ „ისკანდერი“, არამედ ეს იყო „ისკანდერი“, რომელიც მხოლოდ რუსული არმიისთვის იყო განკუთვნილი.
ბენ ემერსონი: ეს მოსმენა ისტორიულია საქართველოსთვის, რუსეთისთვის და თავად ევროსასამართლოსთვის. ოფიციალურად, სასამართლო პირველად მოისმენს ურთიერთსაპირისპირო ისტორიებს. იმედი მაქვს, რომ ზუსტად იქნება ასახული ის, რაც სინამდვილეში მოხდა და რაც ახლაც ხდება - რუსეთის აგრესიული ქმედებები და საქართველოს ტერიტორიების ოკუპაცია. ეს საქმე დიდი გამოწვევაა ევროსასამართლოსთვისაც, რადგან პირველად მოიწვიეს სახელმწიფოთა შორის კონფლიქტის დროს მასშტაბური და სერიოზული დარღვევების განსახილველად. ყველამ კარგად ვიცით, რა მძიმე პასუხისმგებლობა გვეკისრება ადვოკატებს, ასევე მოსამართლეებს და დაპირისპირებულ მხარეებს. რაც შეეხება მტკიცებულებებს, ის ხელთ გვაქვს და მოსმენის წინ საჯაროდ მათ შესახებ საუბარი ჩემი მხრიდან არასწორია.
გოჩა ლორთქიფანიძე: ჩვენ ვიხილავთ ჩვენს იურისტებთან ერთად, საბოლოოდ ვათანხმებთ ყველა დეტალს, გავდივართ გამოსვლას, ასევე ვმუშაობთ კითხვა-პასუხებზე. ეს ყველაფერი მიმართულია იქით, რომ პოზიცია, რასაც ჩვენ დავაფიქსირებთ, იყოს მკაფიო, ეფექტური, რამაც უნდა მოიტანოს საბოლოოდ შედეგი. ერთობლიობაში, იმ მტკიცებულებებთან ერთად, რაც ვახსენე, ეს არის სარადარო დინამიური მონაცემები, სადაც თითქმის უწყვეტად ჩაწერილია 8-დან 12-მდე, რომელიც მიუთითებს და ადასტურებს, რომ რუსეთის სამხედრო საჰაერო ძალების თვითმფრინავებს ჰქონდათ აბსოლუტური კონტროლი საქართველოს საჰაერო სივრცეში.“
ხელისუფლებაც და ოპოზიციაც დარწმუნებულია, რომ ევროსასამართლოს გადაწყვეტილება ისტორიული იქნება და  რუსულ ოკუპაციას  ადექვატურად  შეაფასებს. 
დავით ბაქრაძე: იმის გათვალისწინებით, რომ საქართველო ისტორიის წინაშე სრულიად მართალია და ჩვენ ვართ რუსული აგრესიის მსხვერპლი, იმ ტენდენციის გათვალისწინებით, რომელიც დღეს რუსეთთან მიმართებაში არსებობს ევროპაში და არავის ეჭვი აღარ ეპარება რუსეთის აგრესიულ პოლიტიკაში, მას შემდეგ, რაც მოხდა საქართველოში, განსაკუთრებით უკრაინაში, ყირიმში, ამ ყველაფრის გათვალისწინებით საქართველოს წარმატების შანსი არის ძალიან მაღალი. ერთადერთი, რამაც შეიძლება ხელი შეგვიშალოს, ეს არის ხელისუფლების განცხადებები, რომ ომის დაწყებაში საქართველოს ბრალეულობაც არის. იმედი მაქვს, ეს განცხადებები ვერ შეცვლის მთლიან სურათს და იმედი მაქვს, ამ განხილვის ფონზე  მაინც ხელისუფლება და პირველ რიგში იუსტიციის სამინისტრო გააკეთებს  მაქსიმუმს, რომ ისტორიული სიმართლე აღდგეს  და ევროპის სასამრთლომ მიიღოს ის გადაწყვეტილება, რომელის შეესაბამება ისტორიულ  სიმართლეს. 
გიგა ბოკერია: დიდი მნიშვნელობა აქვს იმ სარჩელისთვის, რომელიც იქნა მომზადებული და შეტანილი ომის შემდეგ და რომელიც ჩემი აზრით ძალიან კვალიფიციურად იყო მომზადებული, არ იქნება დაშვებული არცერთი შეცდომა და ჩვენ მივიღებთ იმ შედეგს, რაც სჭირდება საქართველოს. ეს არის რუსეთის მარცხი ამ პროცესში, რომელიც კიდევ ერთი ნაბიჯი იქნება საერთაშორისო ასპარეზზე რუსეთის წინააღმდეგ შემაკავებელი ეფექტის მქონე განდაწყვეტილებებისა.
თინა ბოკუჩავა: სამწუხაროდ, მე პოზიტიურად არ ვარ განწყობილი, მაშინ, როცა ჩვენს ქვეყანას წარმოადგენს წულუკიანის ხელისუფლება და ზოგადად ეს პოლიტიკური გუნდი, რომელის ერთ დროს პრემიერ მინისტრი და ახლა მათი პარტიის პოლიტიკური ლიდერი ომის დაწყებას საქართველოს აბრალებდა, თუმცა მაინც იმედი მაქვს, რომ სტრასბურგის სასამართლო დაადგენს სიმართლეს, იმ სიმართლეს, რაც საერთაშორისო ასპარეზზე აღიარებულია, რომ რუსეთმა არაპროპორციული ძალა გამოიყენა საქართველოს წინააღმდეგ.
გიორგი კანდელაკი: ჩვენი სახელმწიფოთაშორისი სარჩელის შინაარსობრივი სამუშაო დიდი ხანია, გაწეულია. დიდი იმედი გვაქვს, რომ საქართველო მოიგებს ამ სარჩელს და ამიტომ ძალიან მნიშვნელოვანია, რომ მთავრობამ არ შეასუსტოს ყურადღება, განსაკუთრებით აღსრულების ეტაპზე.
თინა ბურჯალიანი: დიახ, მნიშვნელოვანია ამის ხმამაღლა განმეორება, რომ 2008 წლის აგვისტოს აგრესია აგვისტოში არ მომხდარა და ამისთვის მზადება რუსეთის ფედერაციამ დაიწყო ბევრად ადრე. მიხარია, რომ საჯაროდ დღეს ხელისუფლებამ თქვა ხმამაღლა ეს. სამართლებრივად ევროსასამართლო არ და ვერ იმსჯელებს იმაზე, ვინ დაიწყო ომი. ევროსასამართლო ამ საქმეში იმსჯელებს მხოლოდ ერთადერთ საკითხზე - დაარღვია თუ არა რუსეთის ფედერაციამ ადამიანის უფლებათა ევროპული კონვენცია უშუალოდ საომარი მოქმედებების დროს და საომარი მოქმედებების შეწყვეტის შემდეგ პერიოდში. თუმცა, ბუნებრივია, პოლიტიკურად შეფერილი განცხადებები, როცა ეს ეხება ვინ და რატომ დაიწყო ომი, ახდენს გავლენას და კარგად არ გამოვიყურებით, როგორც სახელმწიფო, როდესაც ასეთი განცხადებები ჩვენი ხელისუფლების წარმომადგენლების მხრიდან კეთდება.  
ირაკლი კობახიძე: პარლამენტი დაინტერესდა ამ საქმის მიმდინარეობით. ჩვენ გვქონდა საგანგებო შეხვედრა ამასთან დაკავშირებით იუსტიციის მინისტრთან, მთავრობის წარმომადგენლებთან. შეხვედრაზე ამ საქმის თითოეული დეტალი განვიხილეთ. მათ შორის ის, თუ როგორ არის ჩვენი ქვეყნის არგუმენტები მომზადებული, რა სახის არგუმენტები და მტკიცებულებებია წარმოდგენილი. დავრწმუნდით, რომ ყველა შესაბამისი ზომა იქნება მიღებული იმისთვის, რომ საქართველოს სასარგებლოდ იქნეს მიღებული გადაწყვეტილება.
ქეთევან ციხელაშვილი: იუსტიციის სამინისტროს და შესაბამისად სასამართლოს ხელთ აქვთ ძალიან ბევრი მტკიცებულება. მე იმედი მაქვს, რომ ამ პროცესების შედეგად სამართლიანობა გარკვეულწილად იზეიმებს. ეს არის ძალიან მნიშვნელოვანი ინსტრუმენტი უმძიმეს ფაქტზე, რომელსაც ადგილი ჰქონდა საქართველოში რუსეთის აგრესიის და საქართველოს ტერიტორიების ოკუპაციის დროს.
თეა წულუკიანი: დიდი იმედი გვაქვს, როგორც მხარეს, რომ სტრასბურგის სასამართლო გამოიტანს ობიექტურ გადაწყვეტილებას, სამართლიან გადაწყვეტილებას, როგორც ეს მათ სჩვევიათ, რადგან არიან მსოფლიოში  ყველაზე მაღალი რეპუტაციის საერთაშორისო სასამართლო და რომ ის იტყვის სიმართლეს. სიმართლე კი არის ის, რომ რუსეთი 2008 წლის საომარი მოქმედებებისთვის მინიმუმ 2006 წლიდან ემზადებოდა. ამას მოწმობს ბატონი პუტინის საჯარო გამოსვლაც და რომ ჩვენ ვიხილეთ გაასმაგებული ხარისხი კონტროლისა აგვისტოს თვეში რუსეთის მხრიდან და არა მხოლოდ ცხინვალის რეგიონში, არამედ მის მიღმა, მაგ. როდესაც „ისკანდერი“ აფეთქდა რუსეთის მხიდან შუაგულ გორში, ეს იყო საომარი მოქმედებების დასრულების შემდეგ ბევრად მერე, ანუ 12-ში. ჩვენ ასევე დოკუმენტურად ვადასტურებთ, რომ საომარი მოქმედებები 10-ში გამთენიისას ჩვენი მხრიდან შეწყდა და რუსეთმა მაღალი ხარისხის კონტროლიდან გადაინაცვლა ჩვენი ტერიტორების აბსოლუტურ კონტროლზე და შესაბამისად, მას ეკისრება ყველა პასუხისმგებლობა.
-ოპოზიცია ამბობს, რომ აგვისტოს ომთან დაკავშირებით განცხადებები ხელისუფლების, რომ ომი დაიწყო საქართველომ, ეს იქნება გამოყენებული საქართველოს წინააღმდეგ.
-დაველოდოთ რუსეთის გამოსვლას ხვალ და ხვალ მაინც ვიყოთ ერთიანი.

პრაღის შეხვედრის პირველი რაუნდი არჩილ ტატუნაშვილის მკვლელობის შემდეგ - ზურაბ აბაშიძე ამბობს, რომ გრიგორი  კარასინთან გმირი ჯარისკაცის მკვლელობის საქმეზე ისაუბრებს. პრაღის შეხვედრის კიდევ ერთი მთავარი თემა შვეიცარიული კომპანიის მიერ ოკუპირებულ ტერიტორიებზე ტვირთბრუნვის კონტროლია. სად განთავსდებიან  ევროპელი მონიტორები, სწორედ  24 მაისს აბაშიძე-კარასინის შეხვედრის შემდეგ გაირკვევა.  პრემიერის სპეციალური წარმომადგენელი პრაღაში გუშინ გაფრინდა.
ზურაბ აბაშიძე: მე ჩემი მხრიდან ყოველთვის ვაკეთებ ხოლმე იმ მწვავე საკითხებზე განცხადებას, რაც ჩვენ ყველაზე უფრო გვაწუხებს და ეს არის ოკუპირებულ ტერიტორიებთან დაკავშირებული, ეს იქნება ტატუნაშვილის საქმე, ოთხოზორიას მკვლელობა. ყურადღებას გავამახვილებთ 2011 წლი შეთანხმებაზე საბაჟო მონიტორინგის შესახებ. პრინციპებზე ვისაუბრებთ, როგორ წარმოგვიდგენია ამ შეთანხმების და ძალიან არასტანდარტული პროექტის  განხორციელება. არის  გარკვეული  ქონებრივი საკითხები.

ელმატარებლების მემანქანეებს გაფიცვაში მონაწილეობის უფლება მათთვის დადგენილ სამუშაო საათებში შეეზღუდათ. ასეთია სასამართლოს გადაწყვეტილება. ინფორმაცია ოფიციალურ ვებგვერდზე გამოქვეყნდა. განჩინებას გამოეხმაურნენ პროფკავშირების წარმომადგენლები. მეტროს მემანქანეები კი გამაფრთხილებელ აქციას მაინც გამართავენ.
მეტროსადგურ „რუსთაველთან“ გუშინ აქცია გაიმართა, რომელსაც მეტროს თანამშრომლებთან ერთად „თეთრი ხმაურის“, „აუდიტორია115“-ის, საიას-ს და იემსის წარმომადგენლები ესწრებოდნენ. 
ლინა ღვინიანიძე: ჩვენ განჩინებით დავინახეთ ძალიან სახიფათო პრეცედენტი  სასამართლოსი,  რომელმაც სრულიად დაუსაბუთებლად აბსურდული განმარტებით შეზღუდა განუსაღვრელი ვადით მეტროს მემანქანეების გაფიცვის უფლება, რაც საფრთხეს ქმნის არა მარტო ამ კონკრეტულ შემთხვევაში, მეტროს თანამშრომლებს მიმართ, არამედ ეს არის სახიფათო პრეცედენტი, რომელმაც შეიძლება გავლენა იქონიოს მომავალში ყველა დასაქმებულის მხრიდან კანონიერად გაფიცვის უფლების გამოყენებაზე.  
ბექა წიქარიშვილი: ჩვენი აბსოლუტური მხარდაჭერა ამ ადამიანებს, მეტროს  თანამშრომლებს. ანუ ის ტენდენცია, რაც გამოიკვეთა სასამართლოსგან, არის ძალიან სახიფათო, როდესაც სახელმწიფო გაფიცვის უფლებას არ აძლევს ადამიანებს, ეს განგაშის საფუძველი უნდა იყოს ბევრისთვის, რადგან ეს პრეცედენტი მომავალშიც შეიძლება გაგრძელდეს და მივიდეთ რაღაც დაკანონებულ მონობასთან. პრობლემები, რომელსაც ეს ადამიანები სვამენ, მიმაჩნია, რომ არის სრულიად კანონიერი.  
რევაზ კარანაძე: მიღებულ იქნა კონსტიტუციის საწინააღმდეგო, უკანონო გადაწყვეტილება, რომელიც ასევე არის უსამართლო, რადგან არღვევს ადამიანის ძირითად უფლებებს. ეს არის ერთ-ერთი მიზეზი, რის გამოც ჩვენ აქ ვიმყოფებით  დღევანდელ დღეს.
სულხან სალაძე: როდესაც სასამართლო გვეუბნება, რომ მეტროს მემანქანეები პრაქტიკულად ვერ გაიფიცებიან სამუშაო საათებში და მთელი გაფიცვის არსი მდგომარეობს იმაში, რომ სამუშაო საათებში უნდა შეეძლოთ ადამიანებს მათთვის გარანტირებული უფლებით სარგებლობა, დღეს ეს არის სერიოზული პრობლემა.
ეკა მაჭავარიანი: არ ვეთანხმებით, რა თქმა უნდა, ამ სასამართლოს გადაწყვეტილებას. ვაპირებთ იმას, რაც გვქონდა დაანონსებული, რომ სამში იქნება გაფიცვა. 
გიორგი დოლაბერიძე: სასამართლომ გაფიცვა შეგვიზღუდა სამუშაო საათებში და ნება დაგვრთო არასამუშაო საათებში. შრომის კანონმდებლობიდან გამომდინარე გაფიცვა გულისხმობს თავისი შინაარსით, რომ ეს კარგად უნდა იცოდნენ, დროებით ხელშეკრულების შესრულებაზე უარის თქმას და აქედან გამომდინარე, დასვენების დროს, როცა დასვენების საათები გვაქვს, გავიფიცები თუ არ გავიფიცები, ამას დიდი მნიშვნელობა არ აქვს, ვისვენებ. 
კახაბერ გაგუა: გაფიცვა ყველა ვარიანტში იქნება, იმიტომ, რომ ამ უკანონო გადაწყვეტილებას ჩვენ ასე ვერ შევხვდებით. ვწვალობთ ამდენი წელია და ჩვენი კონსტიტუციური უფლება აგვიკრძალა სასამართლომ, რაც აბსოლუტური ნონსენსია. სხვა გზას აღარ გვიტოვებენ უბრალოდ. 
რაისა ლიპარტელიანი: ჩვენ აუცილებლად მოვამზადებთ  საკონსტიტუციო სარჩელს, იმიტომ, რომ გაფიცვის უფლება არ არის აბსოლუტური უფლება და შეიძლება შეიზღუდოს, მაგრამ თანაზომიერი უნდა იყოს შეზღუდვა და არა ისე, როგორც ეს საქართველოშია, როდესაც ფაქტობრივად უმრავლესობას ადამიანებისა გაფიცვის უფლება არ აქვთ. ვთვლით, რომ ეს კონსტიტუციურ უფლებას არღვევს და ასევე, პროფკავშირებს გვაქვს საშუალება, ეს არის ჩვენი ექსკლუზიური უფლებამოსილება, დამსაქმებელთა გაერთიანებებთან ერთად მივმართოთ შრომის საერთაშორისო ორგანიზაციის გაერთიანების თავისუფლების კომიტეტს.
გიორგი გოგაძე: მისი გაჩერება გამოიწვევს სასიცოცხლო ობიექტების მუშაობის შეფერხებას, როგორიც არის სასწრაფო სამედიცინო დახმარება, სახანძრო, უსაფრთხოების სამსახური და ა.შ. ზოგადად მიმოსვლის უსაფრთხოების საკითხი დადგება ეჭვქვეშ და საფრთხე დაემუქრება. აქედან გამომდინარე, ვინაიდან ჩვენ სხვა ბერკეტი არ გვაქვს გარდა იმისა, რომ მივმართოთ სასამართლოს და კანონიერების ფარგლებში დავიცვათ ჩვენი უფლებები, ვინაიდან მხარე მხოლოდ შემათანხმებელ პროცედურებში ამ ეტაპზე უარს აცხადებს, ვინაიდან ჩვენ შევთავაზეთ კომისიური წესით კონსტრუქციულ გარემოში მოლაპარაკების წარმართვა, თუმცა მათ აზრს მოკლებულად მიიჩნიეს ნებისმიერი სახის შემათანხმებელი კომისიის შემუშავება და თუნდაც მათი ხელფასის 45%-ით მატება მოთხოვნილი, რომ ნებისმიერი პროცენტული მაჩვენებლით ხელფასის ზრდასთან დაკავშირებით, რომ რაღაც მოლაპარაკებებში მიიღონ მონაწილეობა.

მთავარი თემა საარჩევნო კოდექსში შესატანი ცვლილებები იყო.„ევროპული საქართველოს“ წევრებმა დიპლომატებს ახალი  ინიციატივები გააცნეს, რომლის მიხედვით საარჩევნო ოლქებში დაყოფა ახალი პრინციპით უნდა მოხდეს  და მაჟორიტარული არჩევნები სამმანდატიანი უნდა გახდეს. 
დავით ბაქრაძე: საპარლამენტო ადგილები უფრო თანაბრად გადანაწილდეს პარტიებს შორის. პარლამენტში იყოს უფრო ძლიერი ოპოზიცია და პარლამენტის შემადგენლობა მეტად ასახავდეს ხალხის აზრს, იმ გზით, რომ არ მოხდეს პირველი პარტიის მიერ ყველა მაჟორიტარული მანდატის წაღება. ელჩების მხრიდან იყო ძალიან დიდი ყურადღებაც, იყო მხარდაჭერაც  და იმედი მაქვს, რომ ის მხარდაჭერა, რომელიც ამ შეხვედრაზე იყო, ახლო მომავალში უკვე დაფიქსირდება და აისახება ჩვენი პარტნიორების პოზიციაში.
გიგი უგულავა: ამ  სისტემით პირველ ადგილზე გასული და იმედი მაქვს, რომ  ეს არ იქნება „ქართული ოცნება“, ვერ მიიტაცებს ასივე პროცენტს, როგორც  არის მიტაცებული დღეს მაჟორიტარების, არამედ მინიმუმ 1/3 უკვე გამოკლებული აქვთ და დანარენ 1/3-ში მაღალი ალბათობა აქვს, რომ მესამე  ადგილზე გასულმა პარტიამ ნახევარი  მაინც წაართვას.  ეს არ არის  შეიძლება იდეალური, ნამდვილად არ არის.  ჩვენ მხარს ვუჭერდით პროპორციულს 2020-ში, მაგრამ  ეს სჯობს იმ  სისტემას, რაც დღეს გვაქვს. 
ანტონიო ენრიკო ბორტელი: განვიხილეთ საარჩევნო სისტემის შესაძლო  მოდიფიკაცია, რომ  შეიქმნას სივრცე  მრავალმანდატიანი რაიონებისათვის  და მაჟორიტარული ქვოტებისასთვის. საინტერესო  იდეაა, საჭიროებს დეტალურ შესწავლას  და უმრავლესობასთან ამ საკითხზე  მსჯელობას, რომ უფრო  მეტი პლურალიზმის შესაძლებლობა გაჩნდეს კონსტიტუციაში ცვლილებების  შეტანის  გარეშე.

ხმაურიანი სხდომა საკრებულოში - მოედნისთვის სახელის შეცვლის შესახებ მსჯელობა კამათის ფონზე დაიწყო და მალევე ოპოზიციამ დარბაზი პროტესტის ნიშნად დატოვა.
გოკა გაბაშვილი: როგორც კი მოვა ახალი ხელისუფლება, ყველა თქვენ ვიწროპარტიულ, არასწორ, პოლიტიკური ბოღმით და პოლიტიკური შურისძიებით ნაკარნახევ ყველა თქვენს გადაწყვეტილებას უკან შეატრიალებენ. 
ლევან ხაბეიშვილი: ცხადია, რომ რაც დაკავშირებულია რევოლუციასთან, მათ შორის მიშა სააკაშვილის აჩრდილსაც  თქვენ, ყოველი სხდომა იქნება თქვენი, გამოსვლა იქნება, ებრძვით. ეს გავიგეთ და გასაგებია. უწოდეთ, რასაც გინდათ თქვენ, „ოცნების მოედანი“. ხვალ, როცა აღარ იქნებით ხელისუფლებაში, მომდევნო ხელისუფლების მთავარი ამოცანა არ იქნება ქუჩებისთვის სახელების გადარქმევა.
ბექა დავითულიანი: დამოუკიდებლობის აღდგენა, რომელიც პირველ რესპუბლიკას უკავშირდება, განუზომლად მაღალი მნიშვნელობის და მასშტაბის ფასეულობაა, ვიდრე ვარდების რევოლუცია თუნდაც. არ მინდა ამის პოლიტიკურ ჭრილში გადაყვანა და იმაზე საუბარი, თუ რამდენად უაზროა ახლა სიმბოლიკების დევნაზე, ბნელ ოთახში კატის დაჭერაზე  წვალება.
ნიკა ვაჩეიშვილი: თუ ვსაუბრობთ პატივის მიგებაზე და აუცილებლად უნდა ვისაუბროთ და აუცილებლად უნდა მივაგოთ საკადრისი პასუხი, ნუ დაგვავიწყდება ის ავთენტური გარემო, სადაც მოეწერა ხელი პირველ დეკლარაციას, ეს იყო დღევანდელი მოსწავლე ახალგაზრდობის სასახლე, რომელსაც სამწუხაროდ ბოლო 6 წლის მანძილზე ვერც რესტავრაცია ჩავუტარეთ და ვერც განვაახლეთ. ეს არის ვიწრო, არცთუ გემოვნებიანი პოლიტიკური ნაბიჯი.
თამარ ტალიაშვილი: ვარდების რევოლუცვიის დროს მართლაც ძალიან ბევრი ხალხი იყო ქუჩაში, მაგრამ ეს ადამიანები რეალურად უკეთესი მომავლის მოლოდინში იყვნენ და რეალურად ვხედავთ, რომ მათ იმედი გაუცრუვდათ. დეკლარაციის დარბაზი პრაქტიკულად დასრულებულია, მისი რესტავრაცია, ყველა საჭირო კვლევაა ჩატარებული და უახლოეს მომავალში გაგრძელდება ეტაპობრივად მისი რეაბილიტაცია.
გიორგი ტყემალაძე: მე ბოდიშს გიხდით ჩემი ოპოზიციონერი კოლეგის მაგივრად, რომ ადამიანმა რა ეთიკაზე შეიძლება იყოს საუბარი, რომ ყველას ერთად მოგვაყენა შეურაცხყოფა, თითქოსდა ჩვენ ამ დროს ვკარგავთ უსაქმურობაში. ხვალ იქნება კომისიაზე მსჯელობა, თუ რომელ სახელდება იყოს, ეს იყოს რესპუბლიკა თუ ეს იყოს პირველი რესპუბლიკის სახელწოდებასთან დაკავშირებით.“
სახელდების და სიმბოლიკის კომისიის სხდომა დღეს გაიმართება, საკრებულო კი ვარდების რევოლუციის მოედნისთვის სახელის გადარქმევას საბოლოოდ კვირის ბოლოსთვის გეგმავს.

„კურიერის“ მთავარი გამოშვების ინფორმაციით, მეცნიერებმა ვარაზისხევში მიმდინარე პროცესები შეისწავლეს და საგანგაშო განცხადებებს აკეთებენ. მათი დასკვნით, ხეობის განაშენიანება დაუშვებელია და იქ დასახლებულებს მეწყერი და წყალდიდობა ემუქრებათ.
ლაშა სუხიშვილი:  ნახეთ, როგორ განაწილდებოდა აკუმულირებული წყალი ამ კალაპოტში. აღსანიშნავია, რომ აქ გამოყენებულია რელიეფი, რომელიც ახლა აღარ არსებობს. პატარა კაშხალივით არსებობდა, სადაც ეს ამოსული წყალი დაგუბდებოდა, დაახლოებით 5 წუთს შემატებდა რეაგირებისთვის ქვედა ზონას.“
წყალმოვარდნის მოდელირება სპეციალისტებმა მდ. ვარაზისხევის შესწავლისას გააკეთეს. იმ შემთხვევაში, თუ მაისი-ივნისისთვის დამახასიათებელი უხვი ნალექი მოვა, მეცნიერები არ გამორიცხავენ, რომ სტიქიური უბედურება ამჯერად ვარაზისხეობას და მის ჭალაში მცხოვრებ ადამიანებს დაემუქროს. მოვარდნილი წყალი არა მხოლოდ ნინო ჟვანიას ქუჩას, არამედ მის ქვედა ქუჩებსაც დატბორავს და საბოლოოდ კვლავ ზოოპარკისა და გმირთა მოედნის ტერიტორიამდე ჩავა. კვლევამ ასევე აჩვენა, რომ ხეობაში მეწყერსაშიში უბნებიც ბევრია, მათ შორის ახალაშენებული საცხოვრებელი კორპუსების მიმდებარე ტერიტორიაზე.
ლაშა სუხიშვილი: კვლევამ აჩვენა, რომ მარჯვენა ფერდზე ანუ ამ კორპუსების გვერდით რამდენიმე უბანზე მდებარეობს საფრთხის შემცველი უბანი, რომლის გააქტიურების შემთხვევაშიც შეიძლება მეწყრული სხეული შეეხოს ამ კორპუსებს.
თეა გოდოლაძე: ეს არის იგივე სტრუქტურა, რაც  ვერეს ხეობას აქვს. ფაქტიურად იგივე გეოლოგიური სტრუქტურაა, ამიტომ ის მეწყერსაშიშია.“
მოსალოდნელი საფრთხის შესახებ ეჭვი ჟვანიას ქუჩის მცხოვრებლებს გაუჩნდათ. დახმარებისთვის მათ თბილისის მერიას მიმართეს, თუმცა დედაქალაქის მთავრობამ მათ საკმაოდ ძვირადღირებული კვლევის ჩატარება და შესაბამისი დოკუმენტაციის წარმოდგენა მოსთხოვა. დასკვნა უკვე არსებობს. ახალა ადგილობრივები კახა კალაძის უწყების რეაგირებას ელოდებიან.
ხატია ღვინიაშვილი: ბ-ნმა კახიმ განგვიცხადა, რომ იმისთვის, რომ ეს არ ყოფილიყო მოსახლეობის ახირება, დაგვედასტურებინა ეს ყველაფერი შესაბამისი კვლევებით. მივიტანეთ დასკვნა, რაც მოგვთხოვეს. უკვე არის ამ ადამიანების ხელში ჩვენი ბედი, არა მარტო ჩვენი, არამედ ნახევარი თბილისის. ველოდებით, როდის მოახდენენ რეაგირებას.“
საფრთხის არსებობას გარემოს დაცვის ეროვნული სააგენტოს გეოლოგებიც ადასტურებენ. მათ კონკრეტული რეკომენდაციებით უკვე მიმართეს მერიის შესაბამის სამსახურებს.
მერაბ გაფრინდაშვილი: საჭირო გახდება ფერდობსამაგრი კედლის მოწყობა, სადრენაჟო, სანიაღვრე არხების მოწყობა, რომ გარანტირებულად მდგრადად იფუნქციონიროს უბანმა.“
კვლევის შედეგს ახლა ეცნობიან მერიაში. მერიის არქიტექტურის სამსახურში აცხადებენ, რომ ახალი ადმინისტრაციის პირობებში აღნიშნულ ტერიტორიაზე მშენებლობის ნებართვა არ გაცემულა. 
თემურ ბოლოთაშვილი: კვლევა, რაც დაიდო, ვეცნობით ამ ეტაპზე. რაც შეეხება გაცემულ ნებართვებს, ახალი ადმინისტრაციის პირობებში არცერთი მშენებლობის ნებართვა აღნიშნულ ტერიტორიაზე არ გაცემულა. აღნიშნულ ტერიტორიაზე როცა შემოგვივა კონკრეტული განაცხადი მშენებლობის ნებართვის მოთხოვნით, ბუნებრივია გადაწყვეტილება მიიღება დეტალური, გეოლოგიის და ჰიდროლოგიის გათვალისწინებით.“
რა ზომებს მიმართავს მერია პრევენციისთვის, უცნობია, ისევე, როგორც გაურკვეველია იმ მოსახლეობის ბედი, რომელსაც სტიქიის შედეგად რეალური საფრთხე ემუქრება.“ 

[bookmark: _Toc514825692]„ივანიშვილის ხე გზაზე გაიჭედა“ („კურიერი“)

„კურიერი“: ბიძინა ივანიშვილის კიდევ ერთი ხის გადატანის გამო მთელი ღამის განმავლობაში ზუგდიდი ელექტროენერგიის გარეშე დარჩა. დენის მიწოდება შეუწყდა საავადმყოფოს, საპატრულო პოლიციასა და ბენზინგასამართ სადგურებს. ზუგდიდში ამ დრომდე ჩახსნილია ელექტროენერგიის ხაზები და მოხსნილია შუქნიშნის მაჩვენებლები. ხის გადასატანად მოწყობილი გზა განსაკუთრებულ დავალებათა სამმართველოს საწვრთნელი ბაზის ტერიტორიაზე გაიყვანეს. სატვირთო მანქანამ 700 ტონა სიმძიმის გადატანა ვერ შეძლო და ხე ამ წუთებშიც ახალგაყვანილ გზაზეა გაჩერებული.
-რომელზე გაითიშა?
ადგილობრივი: 1-ზე. დილამდე არ მოსულა.
-გაზგასამართი სადგურიც გაჩერებული იყო?
-კი. 
ადგილობრივი: შუქი არის. გუშინაც არის და დღესაც არის. შუქი  იყო ჩვენთან და რისი შუქი, რა მნიშვნელობა აქვს. 
ადგილობრივი: არ გვქონდა შუქი. შეგუებული ვიყავით მას. ერთი კვირაა, შუქი ღამე არ არის. რა დროს ეს  არის კაცო, ხალხი შიმშილით იხოცება.“ 

[bookmark: _Toc514825693]მურთაზ ზოდელავა ფოთის ბაზრის მოვაჭრეებს შეხვდა

ნაცმოძრაობის სამეგრელოს რეგიონული ორგანიზაციის ხელმძღვანელი მურთაზ ზოდელავა  მოვაჭრეებს შეხვდა, რომლებსაც ფოთის ბაზარში კომერციული ფართები დიდი ხანია, ნაყიდი აქვთ. როგორც მაღაზიის მფლობელები ამბობენ, მათ პრობლემას სავაჭრო ცენტრის დირექტორი ნოდარ კორსანტია წარმოადგენს, რომელიც გადასახადს მოვაჭრეებს მაღაზიის შესასვლელში მდებარე კიბით სარგებლობისათვის სთხოვს, წინააღმდეგ შემთხვევაში კი დაცვის მოხსნით და ელექტროენერგიის ჩაჭრით ემუქრება.
ზოდელავა: ადგილობრივი ფეოდალი ფაქტიურად, ნოდარ კორსანტია მაქსიმალურად ცდილობს, რომ ამ ადამიანებიდან კიდევ რაღაც  დამატებითი თანხა ამოიღოს სრულიად უკანონოდ. ახლობლობს მოქმედ მერთან, პოლიციის უფროსთან, პროკურორთან, სუს-ის უფროსთან და ამ გავლენებს იყენებს იმაში, რომ ამ ადამიანებს გამოსძალოს დამატებითი თანხა.

[bookmark: _Toc514825694]ფოთის თეატრის საპროექტო სამუშაოებზე გამოცხადებული ტენდერი ისევ ჩაიშალა

ტენდერში მონაწილეობის მსურველი არც ამჯერად გამოჩნდა. დასმა რეპეტიციები იანვრიდან შეწყვიტა, რადგან ჭერის ჩამონგრევის შემდეგ შენობა სიცოცხლისთვის საშიში გახდა. ფოთის თეატრი 2014 წელს გაიხსნა, თუმცა მალევე შენობაში ბზარები გაჩნდა და ავარიული გახდა. რეაბილიტაციისთვის 30 ათასი ლარია გამოყოფილი, თუმცა მსურველი ჯერ ისევ არ ჩანს.
თემურ დუნდუა: სამწუხაროდ, არცერთმა მონაწილემ არ გამოთქვა სურვილი, რომ მიეღო  ტენდერში მონაწილეობა. მიზეზებზე ვერაფერს ვერ მოგახსენებთ. ფასი არის ნორმალური.  ტენდერი არ შედგა ჩვენგან დამოუკიდებელი  მიზეზების გამო. ქალაქ ფოთის მუნიციპალიტეტი საქართველოში მოქმედი კანონმდებლობის შესაბამისად მესამეჯერ გამოცხადებს ტენდერს ან  გამარტივებული ტენდერის მიმართულებით წავალთ.

[bookmark: _Toc514825695]ნაცმოძრაობა კურორტ ახტალის გაყიდვას აპროტესტებს

გურჯაანში ბალნეოლოგიურ კურორტ ახტალის გაყიდვა ნაცმოძრაობის წარმომადგენლებმა გააპროტესტეს. ადგილზე გიორგი ბოტკოველი ჩავიდა და დოკუმენტაცია ჩაიტანა. „ოპოზიცია“ ეჭვობს, რომ პროექტი, რომელშიც მათ 6 მილიონამდე ლარი ჩადეს, 2012 წლის შემდეგ ხელისუფლებამ შეგნებულად შეაჩერა. 
გიორგი ბოტკოველი: მიიყვანეს ამ კონდიციამდე ეს  ყველაფერი და ზუსტად მივედით იქამდე, რომ დღეს უკვე ცდილობენ, გაყიდონ 3, 5 მილიონ ლარად. ეს არის 3, 5 მილიონი ლარი, რომელიც მარტო 2012  წელს დაიხარჯა რეაბილიტაციის პროცესის  დროს. აქ არის გამოცხადებული აუქციონი, რომელიც მორგებულია უკვე  კონკრტულ პიროვნებებზე. ეს არის  პირდაპირ ჩართულობა ამ ადამიანებისა - სონღულაშვილების ოჯახის. 
გიორგი უტიაშვილი: მთლიან ტერიტორიას გამოეყო პარკის ნაწილი, 4 ჰექტარ ფართობამდე, რომელიც იქნება საერთო სარგებლობაში როგორც მოსახლეობისთვის, ასევე დამსვენებლებისთვის. ამ ტერიტორიის პრივატიზაცია არ იგეგმება.  არავითარ შემთხვევაში აქ არ არის არც ინტერესი სონღულაშვილების, არც არავის ინტერესი არ არის.  ეს არის ქალაქის მოსახლეობის  ინტერესი.

ზაზა სვანაძე გენერალურ ინსპექციას იმ განცხადებით დაინტერესებისკენ მოუწოდებს, რომელიც მან უწყებაში 4 დღის წინ შეიტანა. ჟურნალისტი 17 მაისის აქციაზე მის დაკავებას უკანონოდ მიიჩნევს და სამართალდამცველებს ჟურნალისტურ საქმიანობაში ხელის შეშლაში ადანაშაულებს. სვანაძე ამბობს, რომ ის იმ დროს აიყვანეს, როცა გია კორკოტაშვილისგან ინტერვიუს იღებდა, პოლიციის განყოფილებაში კი რამდენიმე საათის განმავლობაში ადვოკატთან დარეკვის უფლება არ მისცეს. სვანაძემ გუშინ გენინსპექციას კონვერტით ხელბორკილები გაუგზავნა.
ზაზა სვანაძე: მე ვითხოვ სამართლიანობის აღდგენას. როგორც ჩანს, ბიძინა ივანიშვილს მალე უკვე მის გადარგულ ხეებზე რომ ჩამოგვკიდებს თოკით და  შეგვიზღუდავს ყველანირ უფლებას, მერე  გვიან იქნება და ალბათ შემდეგ თუ მოვალთ აზრზე  ამ ქვეყნის მოქალაქეები, იმიტომ, რომ ესეთი რამ სააკაშვილის მმართველობის დროს მე არ მახსენდება. იყო  რიგი გადაცდომები, თუმცაღა პირდაპირი ეთერიდან  ნამდვილად არ იტაცებდნენ მედიის წარმომადგენლებს. ადვოკატთან გასაუბრების უფლება  არ მეძლეოდა, არც  სახალხო დამცველის, საერთოდ ვიყავი იზოლირებული.

[bookmark: _Toc514825697]ძიუდოისტებმა დ. ქევხიშვილს კაბინეტის კარი აუჭედეს

ძიუდოს ფედერაციის პრეზიდენტი სკამისა და  კაბინეტის  გარეშე დარჩა. სპორტსმენებმა დავით  ქევხიშვილის  სკამი კაბინეტიდან გამოიტანეს  და სანაგვე  ურნაში  გადააგდეს, შემდეგ  კი მისი  კაბინეტის კარი  აჭედეს. ძიუდოისტების პროტესტი გრძელდება.
ადამ ოქრუაშვილი: სამწუხარო ის არის, რომ სამუშაო დღეს არ იმყოფება თავის სამსახურში, როდესაც მისი პირდაპირი მოვალეობაა, შეასრულოს თავისი მოვალეობა და იყოს სამსახურში. დღეს შევიკრიბეთ იმისთვის, რომ კიდევ ერთხელ გამოვხატოთ ჩვენი გულისტკივილი და ის, რომ ეს ადამიანი წავიდეს აქედან და მოგვცეს სპორტსმენებს საშუალება, ჯანსაღ სიტუაციაში გვქონდეს ვარჯიში და გვქონდეს საშუალება, რომ ვასახელოთ ჩვენი ქვეყანა. ჩვენ მოვითხოვთ იმას, რაც სჭირდება გუნდს, ის, რაც აუცილებელია გუნდისთვის, რათა შედეგები იყოს. გუნდი არის უკიდურესად ცუდ პოზიციაში, იმიტომ, რომ შედეგი ნულია. ეს ყველაფერი იქიდან გამომდინარეობს, რომ ფედერაცია სწორად არ მუშაობს. არ არის დასახული მიზანი შედეგისთვის. მხოლოდ სპორტსმენები იმიტომ შევიკრიბეთ, რომ ჩვენი სიმართლის დამტკიცება გვინდა.
გიორგი გველესიანი: ჩვენ აქ შევიკრიბეთ იმიტომ, რომ  კომისიამ არ დააკმაყოფილა ჩვენი მოთხოვნები და მივმართეთ უკიდურეს ზომებს. გამოვიტანეთ მისი  სკამი და ვადასტურებთ იმ ფაქტს, რომ ის  აღარ არის ჩვენი პრეზიდენტი. ფედერაცია არის სპორტსმენებისთვის და არა  პრეზიდენტებისთვის. ჩვენ გაგვიცდა უკვე  20 დღე და ძალიან ცუდი  ფაქტია, რომ  არავის დააინტერესა, რას ვსაქმიანობთ ამ დროის განმავლობაში.  გავაგრძელებთ აქციებს მანამ, სანამ არ გადადგება ბატონი პრეზიდენტი.
ვარლამ ლიპარტელიანი: ტურნირები დაწყებულია, ლიცენზიები, 3 თვეში მსოფლიო ჩემპიონატია, პირდაპირ მიზანმიმართულად მივემართებით იმისკენ, რაც პირდაპირ დავით ქევხიშვილს ალბათ ყველაზე მეტად აწყობს, რომ ჩვენ ამოვვარდეთ ფორმიდან და შემდგომ ტურნირებზე შედეგები ვარ გავაკეთოთ.
11  საათიდან ისევ ფედერაციასთან  გაგრძელდება აქცია. სპორტსმენები და ის გულშემატკივრები, ვისაც სურვილი აქვთ, რომ  მხარი დაუჭიროს ქართულ ძიუდოს, იმ სპორტსმენებს, ვინც წლების  განმავლობაში ახერხებდა  იმას, რომ  საქართველოს  სახელი გაეტანა საზღვრებს გარეთ. რომ ყველა ადამიანს, ვისაც სურვილი აქვს და დრო ექნება იმისთვის, რომ მოვიდეს და მხარი  დაგვიჭიროს,  11 საათიდან ისევ დიღომში, ბელიაშვილის  5 ნომერში შევიკრიბებით. იქნება მშვიდობიანი საპროტესტო აქცია.“
სპორტსმენების პროტესტს გამოეხმაურა პარლამენტის სპორტისა და ახალგაზრდულ საქმეთა კომიტეტის თავმჯდომარის 1-ლი მოადგილე. შოთა ხაბარელმა დავით ქევხისვილის მიერ მწვრთნელების გათავისუფლების მიერ მიღებულ გადაწყვეტილებას არასწორი უწოდა. 
შოთა ხაბარელი: პრეზიდენტმა არასწორი გადაწყვეტილება მიიღო იმით, რომ მან გადააყენა წარმატებული მწვრთნელები და მოიყვანა თავის მეგობრები. ეს არის ყველაზე მტკივნეული და ცუდი, როდესაც ხდება ასეთი კაზუსი, წარმატებული მწვრთნელების გადაყენება და არის მისი შემოქმედი პრეზიდენტი, ის უნდა გადადგეს. კომისიამ გარკვეულწილად უნდა გამოიტანოს თავის გადაწყვეტილება. აქედან გამომდინარე, უნდობლობა, რომელიც გამოაცხადეს ბიჭებმა, მე ვფიქრობ, რომ გარკვეულწილად ლეგიტიმურია და მათი არ-ვარჯიში 1 დღის უდრის 2 კვირას. აქედან გამომდინარე, რამდენი დღე გავიდა ახლა. ჩათვალეთ, რომ ეს ის სპორტსმენები არიან, რომლებმაც წლების განმავლობაში საქართველოს დიდება მოუტანეს. რამდენად წონადია ერთი პრეზიდენტის არასწორი ქმედებიდან გამომდინარე მთელი გუნდის არ-ვარჯიში, ეს არის ძალიან ადვილი გადასაწყვეტი და ალბათ, უნდა დაარწმუნონ ადამიანებმა, ვინც მე არ ვიცი ახლა ვინ უდგას მას მხარში, აი იმ ადამიანებმა დაარწმუნონ, რომ დღეს ლეგიტიმურია ბიჭების, სპორტსმენების მოთხოვნა.
მიხეილ ყაველაშვილი: ყველას ვურჩევდი, ჩვენთვის პატივცემულ ძიუდოისტებსაც და კომისიის წევრებსაც, რომ ნუ გამოხატავენ პოზიციას, იმიტომ რომ ჩვენ შევთანხმდით, რომ კომისია იმსჯელებს ამ საკითხზე და კომისიის გადაწყვეტილება იქნება მკაფიო და საზოგადოებას ეცოდინება ჩვენი გადაწყვეტილება.

[bookmark: _Toc514825698]ხორავას ქუჩაზე მოკლული მოზარდის მამა ამბობს, რომ უთვალთვალებენ

ზაზა სარალიძე შს მინისტრთან შეხვედრას მოითხოვს, თუმცა ამბობს, რომ გიორგი გახარიამ მას პასუხიც არ გასცა. სარალიძე მოითხოვს,  გამოიძიონ, ვინ ახორციელებს მასზე ფარულ თვალთვალს. ოჯახი ამტკიცებს, რომ  გამოძიება არ არის დაინტერესებული, დაადგინოს მკვლელობაში მონაწილე  ყველა პირის ვინაობა.  სარალიძის თქმით, იმის გამო, რომ  ის არასწორად  მიმდინარე გამოძიებაზე ხმამაღლა საუბრობს, სამართლდამცველები მის დისკრედიტაციას ცდილობენ. 
ზაზა სარალიძე: მივმართავ ყველა იმ პოლიტიკურ პირს, ვინც დაინტერესებული არის ოდნავ მაინც ამ ტრაგედიასთან დაკავშირებით. არ აქვს მნიშვნელობა, ეს „ქართული ოცნების“ პარტიიდან იქნება, „ნაციონალური მოძრაობიდან“ თუ სხვა რომელიმე პარტიიდან, დამიდგეს გვერდით და დამადგენინოს ჭეშმარიტება, რასაც პროკურატურა ასე მალავს. ვიღაც დამსდევს და ვიდეოს მიღებს ჩუმად, პირდაპირ პროკურატურის წინ, მობილური ტელეფონით. ვფიქრობ, ესეც პროკურატურიდან არის და ცდილობენ ჩემს დისკრედიტაციას.

[bookmark: _Toc514825699]ლევან იზორიამ აშშ-ში ვიზიტი თავდაცვის დეპარტამენტში შეხვედრებით დაიწყო

საქართველოს თავდაცვის მინისტრმა აშშ-ში ვიზიტის ფარგლებში პირველი შეხვედრა აშშ-ს თავდაცვის მდივნის მოადგილესთან გამართა. ლევან იზორიამ და ჯონ რუდმა აღჭურვილობისა და შეიარაღების შესყიდვის საკითხები განიხილეს. თავდაცვის მინისტრის განცხადებით, ჯაველინების შესყიდვის შემდეგ თანამშრომლობის და შესყიდვების დინამიკა მომავალშიც გაგრძელდება, რაც წელს პირველად თავდაცვის უწყებაში გამოქვეყნებული გრძელვადიანი შესყიდვების სტრატეგიის შესაბამისად მოხდება. ლევან იზორია არლინგტონის ეროვნულ სასაფლაოზე გაემგზავრა, სადაც გენერალ ჯონ მალხაზ შალიკაშვილის საფლავი მის ვაჟთან - ბრეტ შალიკაშვილთან ერთად გვირგვინით შეამკო.
ლევან იზორია: ჩვენი დინამიკა ამ თანამშრომლობის იქნება განგრძობადი. დავიწყეთ ჯაველინების სისტემით. გამოვხატეთ კმაყოფილება მაქსიმალური თანამშრომლობის. მივიღეთ მხარდაჭერა იმ მტკიცე და პრინციპული რეფორმების განხორციელების  კუთხით, რომელიც  აღიარებულია საერთშორისო და განსაკუთებით ჩვენი მთავარი სტრატეგიული პარტნიორის მიერ.

[bookmark: _Toc514825700]არის თუ არა ადამიანი, რომელმაც ძაღლს ავტომანქანით განზრახ გადაუარა, ძალოვანი სტრუქტურის თანამშრომელი?

„კურიერმა“ გაუშვა „ფეისბუქში“ გავრცელებული ვიდეომასალა, სადაც ჩანს, როგორ გადაუარა ავტომობილმა ძაღლს. ავლაბარში, იმ ადგილზე, სადაც ინციდენტი მოხდა, ცხოველთა უფლებების დამცველები შეიკრიბნენ. აქციის მონაწილეები დამნაშავის დასჯას მოითხოვენ, რომელიც მათივე ინფორმაციით, ერთ-ერთი ძალოვანი უწყების წარმომადგენელია. მოგვიანებით აქციის მონაწილეები პროკურატურაში მივიდნენ და განაცხადება შეიტანეს. მათი თქმით, ემუქრებიან იმ ადამიანსაც, რომელმაც ვიდეომასალა გაასაჯაროვა.
თამაზ ელიზბარაშვილი: ლაგოდეხის ქუჩაზე ცხოვრობს ქალბატონი დიანა სარალიძე, რომელზეც განსაკუთრებით ბოლო პერიოდში არის მუქარა, განსაკუთრებით მოძალადე მამაკაცების ჯგუფის მხრიდან, მეზობლების მხრიდან. ეს მუქარა რეალურად რომ აღექვა ქალბატონ დიანა სარალიძეს, ძაღლის მოკვლით დაემუქრნენ, რომელიც ამ ქალბატონზე იყო მიკედლებული. გუშინ ეს შეასრულეს, მოუკლეს ძაღლი. შემოვიტანე სარჩელი, სადაც მოვითხოვთ, გამოძიებულ იქნას ძაღლის მკვლელობა სსსკ-ის 253-ე მუხლის მიხედვით. დაიცვას სახელმწიფომ ეს ქალბატონი, თორემ ხვალ ჩვენ გვექნება მორიგი ახალგაზრდა ქალბატონი მოკლული.
თორნიკე რაზმაძე: ჩვენ გვაქვს ინფორმაცია, რომ ის ადამიანი, ვინც ეს ვანდალობა ჩაიდინა, არის ერთ-ერთი ძალოვანი უწყების თანამშრომელი და აქვს განცდა, რომ იქნება ხელშეუხებელი. აქტიურობდა სოც. ქსელებში ამ ამბის შემდეგ. გვინდა, ვთხოვოთ სახელმწფოს, რომ გამოიძიოს ეს ამბავი და მისცეს ისეთი რეაგირება, როგორიც უნდა ეძლეოდეს ასეთ ფაქტებს.
მარი ელერდაშვილი: როგორც ჩანს ვიდეოდან, ეს იყო განზრახ გაკეთებული და ჩვენ მოვითხოვთ, აგოს პასუხი.“
შინაგან საქმეთა სამინისტრომ მომხდარზე გამოძიება სისხლის სამართლის კოდექსის 259-ე მუხლით დაიწყო, რაც ცხოველისადმი სასტიკ მოპყრობას გულისხმობს. უწყების ცნობით, ავტომობილის მძღოლი შსს-ს თანამშრომელი არ არის. პოლიცამ უკვე გამოჰკითხა ტაქსისიტი ვაქილ შამოევი, რომელიც ინციდენტისას ავტომობილს მართავდა. 
ვაქილ შამოევი: მანქანას ვაჩერებდი და ვერ ვნახე ძაღლი და რომ ვნახე, გაიქცა. არ გადამივლია, დავარტყი და გაიქცა ძაღლი. ვეღარ დავიჭირე ძაღლი.
-რატომ არ დაინტერესდით, რატომ არ გადმოხვედით?
-ვნახე, რომ გაიქცა, წავიდა.

[bookmark: _Toc514825701]თბილისის საქალაქო სასამართლომ ლეიბორისტების სარჩელის განხილვა დაიწყო

პარტია საქართველოს რეგიონებში ტარიფების მკვეთრ ზრდას აპროტესტებს. გუშინ საქმეზე პირველი მოსამზადებელი სხდომა ჩატარდა. სამართლებრიცვ დავაში მოპასუხე მხარე ენერგო პრო და საქართველოს ენერგეტიკისა და წყალმომარაგების მარეგულირებელი ეროვნული კომისიაა. ლეიბორისტულ პარტიაში მიაჩნიათ, რომ ტარიფის ზრდა უკანონოდ მოხდა. ისინი საქმეში ექსპერტების და სპეციალისტების ჩართვას ითხოვენ.
გიორგი გუგავა: გაიმართა პირველი სხდომა, რომელიც შეეხება ჩვენს სარჩელს, რომელიც მიმართულია დაუსაბუთებელი და უკანონოდ ელექტროენერგიაზე ტარიფების ზრდაზე, რომელიც განახორციელა ივანიშვილმა და კალაძემ, რითაც გააღარიბეს მოსახლეობა და საკუთარი ანაგრიშები გაზარდეს ასეულობით მილიონით.
მარინე ცუცქირიძე: ჩვენ გვაქვს მომზადებული რამდენიმე შუამდგომლობა. ერთი ეხება იმას, რომ ვითხოვთ ექსპერტების და სპეციალისტების ჩართვას, რომლებიც უშუალოდ დაადგენენ, საჭირო იყო თუ არა ტარიფის გაზრდა და რატომ არ მოხდა მომხმარებლის ინტერესების გათვალისწინება. ამ ყველა საკითხს ადევს გრიფი საიდუმლო, რასაც ჩვენ ბუნებრივია  თავიდან ბოლომდე ვერ ვეცნობით. ერთი შუამდგომლობა არის, რომ ეს საიდუმლოების სტატუსი მოიხსნას.

უფასო იურიდიული მომსახურება შეზღუდული შესაძლებლობის მქონე და პალიატიური მზრუნველობის პირებისთვის - პაციენტებს იურიდიულ დახმარებას ქვეყნის მასშტაბით შერჩეული ადვოკატთა ასოციაციის 10 იურისტი გაუწევს. შშმ პირები იურიდიულ კონსულტაციებს მიიღებენ როგორც სამედიცინო სამართლის, ასევე ყველა სხვა საჭირო მიმართულებით. ადვოკატები საჭიროების შემთხვევაში იქნებიან მათი წარმომადგენლები სასამართლოში. პაციენტთა მომსახურების ცხელი ხაზი პირველი ივლისიდან ამოქმედდება.
ქეთევან ხუციშვილი: ეს იქნება ძალიან მნიშვნელოვანი პროექტი პირველ რიგში შშმ პირებისა და პალიატიური  მზრუნველობის ქვეშ მყოფი პაციენტებისთვის. ამ ადამიანებს ექნებათ  საშუალება, 24 საათის  მანძილზე დარეკონ ცხელ ხაზზე, ითხოვონ და გაარკვიონ პრობლემა, რომლებიც მათ აქვთ  და შემდეგ უკვე მაღალკვალიფიციური იურისტები მიაწვდიან კონსულტაციას და  აგრეთვე,  თუ საჭირო იქნება, წარმოადგენენ სასამართლოებში. 
დავით ასათიანი: საქართველოს მასშტაბით შეირჩევა 10 ძალიან მაღალკვალიფიციური ადვოკატი და ისინი  განახორციელებენ ამ პირების კონსულტაციას  და მათ სასამართლოში წარმომადგენლობას. არის სამედიცინო  სამართლის კუთხით, პაციენტის უფლების კუთხით, მაგრამ ჩვენ ამით არ შემოვიფარგლებით.  ჩვენ მათ გავუწევთ იურიდიულ დახმარებას ყველა სხვა სფეროში, რაც დაკავშირებული იქნება მათ  საოჯახო, სამემკვიდრეო, ქონებასთან დაკავშირებულ  საკითხებში.

ქართული  ფეხბურთის განვითარებასა  და პოპულარიზაციის საქმეში  შეტანილი წვლილისთვის, მაღალი პროფესიონალიზმისა და საერთაშორისო ასპარეზზე მიღწეული განსკუთრებული წარმატებისთვის თბილისის დინამოს ფეხბურთელი ვიტალი დარასელია ღირსების ორდენით დაჯილდოვდა. გიორგი  მარგველაშვილმა ფეხბურთელის ოჯახის წევრებს ორდენი პირადად გადასცა და იმ  ღვაწლზე ისაუბრა, რომლებიც  ვიტალი დარასელიამ ფეხბურთის ისტორიაში  შეიტანა.  ცნობილი  ფეხბურთელის გარდაცვალებიდან 36 წელი გავიდა.
მარგველაშვილი: ჩვენ გვაქვს კვირეული საქართველოს პირველი რესპუბლიკის 100 წლის და ბუნებრივია, რომ  ამ კვირაში ჩვენ ვიზეიმოთ და  აღვნიშნოთ  ის განსაკუთრებული, რაც ჩვენ ყველას  გვაერთიანებს, გვაამაყებს. ამ პერიოდის ერთ-ერთი გამორჩეული ნაწილი იყვნენ, მაშინაც კი,  როდსაც საქართველო  არ იყო დამოუკიდებელი, ჩვენი სპორტსმენები და განსაკუთრებით ფეხბურთელები. მე მინდა, რომ  იცოდეთ, როდესაც თქვენ გიყურებდით, როგორ თამაშობდით და იმარჯვებდით, იმ  მომენტში ეს არ იყო  მხოლოდ  სპორტი ჩვენთვის. ეს  იყო საქართველოს გამარჯვება. 
ლევან კობიაშვილი: პრეზიდენტის აქ მობრძანება ჩვენთვის არის ძალიან  საამაყო. ვიტალი დარასელიას დაჯილდოება მიმაჩნია, რომ ძალიან მნიშვნელოვანი ფაქტია ზოგადად  და მნიშვნელოვანი ფაქტია, რომ ადამიანების დაფასება ხდება ჩვენს ქვეყანაში. 
ქრისტინე დარასელია: მადლობას მოვახსენებ პრეზიდენტს მთელი ოჯახის სახელით. 36 წელი გავიდა მამის გარდაცვალებიდან და ამდენი წლის მერე  მისი დაფასება მნიშვნელოვანია ჩვენთვის.

საუბარია პოლიციის და უმაღლესი განათლების შესახებ კანონებში შესატან ცვლილებებზე. წინადადების მიხედვით, აკადემიაში უქმდება უმაღლესი საგანმანათლებლო საფეხური და პოლიციელების გადამზადება პროფესიული მიმართულებით მოხდება. ინიციატივა დეპუტატებს შს მინისტრის მოადგილემ წარუდგინა.
ნინო ჯავახაძე: ცვლილებების მიზანი არის ის, რომ შსს-ს აკადემიაში ჩვენ დავხუროთ უმაღლესი განათლების მიმართულება და ეს აკადემია მთლიანად გადაერთვება პროფესიულ მომზადება-გადამზადებაზე, ანუ ყველა რესურსი, რაც გვექნება, წავა პოლიციელთა მომზადება-გადამზადებისთვის. იყო გარკვეული კითხვები, მაგალითად რამდენი პოლიციელის მომზადება-გადამზადება არის შესაძლებელი, როგორ განვითარდება შემდეგ პროფესიული განათლების პროგრამები, თუმცაღა მთლიანობაში დღეს განათლების კომიტეტმა მხარი დაგვიჭირა.
მარიამ ჯაში: ეს ერთი მხრივ შსს-ს მისცემს, რომ 300 სტუდენტის ნაცვლად სულ მცირე გააორმაგოს და 600 თანამშრომლის პროფესიული გადამზადება უზრუნველჰყოს და ბუნებრივია, იქნება ბევრად უფრო ეფექტური ყოველდღიურად იმ სიახლეების და ახალი უნარ-ჩვევების და პროფესიული ნოვაციების შესწავლის კუთხით, რომელიც ოპერატიული სამსახურის თითოეულ თანამშრომელს სჭირდება.

მესტიის სასწრაფო სამედიცინო დახმარების ავტოპარკი განახლდა. სპეციალურად რთულ რელიეფზე გადაადგილებისთვის მას ორი სპეცმანქანა გადაეცა. საგანგებო სიტუაციების კოორდინაციისა და გადაუდებელი დახმარების ცენტრის ინფორმაციით, ახალი,  შესაბამისი სამედიცინო წესით აღჭურვილი ავტომობილები რაიონულ სამსახურს უკვე გადაეცა. მესტიის მუნიციპალიტეტში 160-მდე სოფელია, რომელთაგან 90-ზე მეტი რთულად მისასვლელ ადგილებშია. 
სოზარ სუბარი: ძალიან ბევრი არის მიუვალი ადგილები და ეს ინფრასტრუქტურა, მანქანები მოგვცემს საშუალებას, რომ მოვემსახუროთ ყველგან, როგორც ადგილობრივ მოსახლეობას, ისე ტურისტებსაც ზამთრის და ზაფხულის დღეებშიც.   

[bookmark: _Toc514825706]თბილისის იუსტიციის სახლთან 26 მაისის თაღი გაიხსნა

პირველი დემოკრატიული რესპუბლიკის 100 წლისთავთან დაკავშირებით შექმნილ ინსტალაციაზე ქართული პასპორტის ისტორიაა წარმოდგენილი. მოცემულია ინფორმაცია ყველა სამგზავრო დოკუმენტის შესახებ, რომლებითაც საქართველოს მოქალაქეები 1918 წლიდან დღემდე სარგებლობენ. თანამედროვე ბიომეტრიული პასპორტის ასაღებად მისულ საქართველოს მოქალაქეებს სწორედ ამ თაღის გავლა მოუწევთ. ინსტალაცია იუსტიციის მინისტრმა გახსნა. 
იუსტიციის სახლში გამოფენაც მოეწყო, სადაც დამოუკიდებლობის აღდგენის, მთავრობის ჩამოყალიბების, დამფუძნებელი კრების არჩევნებისა და პირველი კონსტიტუციის მიღების შესახებ ეროვნულ არქივში დაცული მასალაა წარმოდგენილი. 
თეა წულუკიანი: ვხედავთ, რომ 1918-1921 წლებში საქართველოს მოქალაქის პასპორტი იყო ორენოვანი, ქართული და ფრანგული.  დღევანდელი პასპორტები  ბიომეტრიული უსაფრთხო დოკუმენტია და საშუალება გვაძლევს, უვიზოდ ვიმოგზაუროთ შენგენის სივრცეში.

გადაცემის თემა - ემუქრება თუ არა საქართველოს ცენზურის საფრთხე, გამომდინარე „ქართული ოცნების“ ახალი საკანონმდებლო ინიციატივიდან, რომელიც რელიგიური გრძნობების შეურაცხყოფას ითვალისწინებს. 
გადაცემის საკვანძო მომენტად გაბუნიამ გამოიყენა ერთ-ერთი სტუმრის - მხატვარ ლია უკლებას „ნამუშევარი“ - ნახატი, რომელზეც გამოსახულია საფეთქელზე პისტოლეტმიდებული ღვთისმშობელი, გადაცემის ინტერაქტივში კი მაყურებელს უნდა შეეფასებინა, უნდა აიკრძალოს თუ არა მსგავსი ნახატები.  
გაბუნია: შეამჩნევდით, რომ დღეს სტუდიაში ერთი უცნაური სტუმარიც გვყავს. ეს არის „მარიამი სათამაშო პისტოლეტით“, რომელიც როგორც წესი, ცნობილია „თვითმკვლელი ღვთისმშობლის“ სახელით, მაგრამ იქიდან გამომდინარე, რომ პისტოლეტი სათამაშოა, სინამდვილეში ის თავს ვერ მოიკლავს, ასე რომ ცოცხალი დარჩება და მოგვიანებით იესოსაც გააჩენს. არ ინერვიულოთ ამ თემასთან დაკავშირებით“.
გადაცემის მონაწილეები - გიორგი მშვენიერაძე, გია და ლაშა ბუღაძეები, რატი ამაღლობელი, ლია უკლება, ერეკლე დეისაძე, ირაკლი საღინაძე, სულხან სალაძე, ლიკა საჯაია, ნიკა რურუა, სერგო რატიანი, თამარ კორძაია და ნინო გოგუაძე კატეგორიულად ეწინააღმდეგებოდნენ ამ ინიციატივის კანონად ქცევას. ხელისუფლების პოზიციებს ლევან გოგიჩაიშვილი იცავდა. 
რაც შეეხება ინტერაქტივს, „არჩევანის“ მაყურებელთა უმრავლესობამაც კი (68.5%) კითხვას დადებითი პასუხი გასცა. მათი აზრით, აღნიშნული ნახატი უნდა აიკრძალოს. 

ირაკლი კობახიძე: დღეს გვქონდა შეხვედრა უმრავლესობის ფორმატში, პარტიის თავმჯდომარესთან ერთად, ნარკოპოლიტიკასთან დაკავშირებით, ეს იყო ერთადერთი განსახილველი თემა და შეიძლება ითქვას, რომ მოხდა პოზიციების დაახლოება. საბოლოო სახით ჯერ არ არის ჩამოყალიბებული გადაწყვეტილება მთელი თავისი შინაარსით, თუმცა მოხდა პოზიციების დაახლოვება, რაც არის ძალიან კარგი წინაპირობა, რომ საბოლოოდ მოვახერხებთ ერთიანი კანონპროექტის შემუშავებას. არის სამი ყველანაირი წინაპირობა შექმნილი, ვადებში ჩვენ ვართ შეზღუდული, ჩვენ განვაცხადეთ, რომ ივნისის დასაწყისამდე მოხდება კანონპროექტის ინიცირება, ამ საკითხის განხილვა დაიწყება აქტიურად ჯერ საკომიტეტო ფორმატში და ვგეგმავთ, რომ საშემოდგომო სესიამდე ივნის-ივლისში საბოლოოდ მივიღოთ შესაბამისი კანონპროექტი. ეს არის ჩვენი ამოცანა. საბოლოოდ ჩამოყალიბდება პოზიცია უახლოესი ერთი კვირის განმავლობაში და ამის შემდეგ უკვე რა თქმა უნდა გაკეთდება საჯარო განცხადებები კონკრეტიკასთან დაკავშირებითაც. 
პრინციპულ საკითხებთან დაკავშირებით არის შეთანხმება, თუმცა არის ბევრი დეტალი, რომელიც არის გასაწერი კანონმდებლობაში, დაწყებული დოზებით, დამთავრებული კონკრეტული სანქციებით, სანქციის ფორმებით, სახეობითა და ასე შემდეგ. როგორც კი საბოლოოდ ჩამოყალიბდება პოზიცია თითოეულ დეტალთან დაკავშირებით, გაკეთდება საჯარო განცხადებები კანონპროექტის შინაარსათან დაკავშირებით. 
ეს არის ტექნიკური დეტალები, რას დაეფუძნება - მანამდე ინიცირებულ კანონპროექტს, ახლის ინიცირება მოხდება თუ ასე შემდეგ. ჩვენთვის მთავარია, შევაჯეროთ ძირითადი პრინციპები, კონკრეტული დეტალები და ამის საფუძველზე მივიღებთ კონკრეტულ კანონს და დანარჩენი ტექნიკური დეტალებია, რომელიც ალბათ საზოგადოებისთვის ნაკლებად არის საინტერესო. 
-დღევანდელ სხდომას ესწრებოდა პარტიის თავმჯდომარე ბიძინა ივანიშვილი. რა პოზიცია აქვს მას ნარკოპოლიტიკასთან დაკავშირებით? 
-დღეს ბატონმა ბიძინამ არსებითად მოისმინა სხვადასხვა პოზიციები. სხვადასხვა მოსაზრებები არსებობდა კონკრეტულ საკითხებთან დაკავშირებით. ისიც  იყო რა თქმა უნდა ჩართული დისკუსიაში, ისიც გამოთქვამდა თავის მოსაზრებებს, თუმცა არსებითად ის ისმენდა იმ პოზიციებს, რომლებიც იყო წარმოდგენილი გუნდში. ამის საფუძველზე მთლიანობაში ჩამოყალიბდება ერთიანი პოზიცია. რაც მთავარია, მოხდა ამ პოზიციების დაახლოება და ამ ყველაფერს, რა თქმა უნდა, მნიშვნელოვნად შეუწყო ხელი იმან, რომ ეს დისკუსია წარიმართებოდა ბატონი ბიძინა ივანიშვილის მიერ.
-აკაკი ზოიძემ განაცხადა, რომ ბიძინა ივანიშვილი თავად არის ლიბერალური ნარკოპოლიტიკის მომხრე. პირველად გავიგეთ დღეს ჩვენ ეს პოზიცია. 
-ჩვენ ყველას გვაქვს ერთი და იგივე მიდგომა. აქ ვერ იქნება ვერანაირი ლიბერალური ან რადიკალური პოლიტიკა. აქ ჩვენთვის მთავარია, რომ პრინციპებზე შევჯერდეთ. პრინციპი არის ჩვენი გუნდის მხრიდან გაცხადებული და ამ პრინციპებზე ყველა ვთანმხდებით. კანონმდებლობა უნდა იყოს ჰუმანური მომხმარებლის მიმართ და უნდა იყოს კიდევ უფრო მეტად გამკაცრებული პოლიტიკა რეალიზაციის თვალსაზრისით. ჩვენთვის მთავარია, მივიღოთ ისეთი გადაწყვეტილება, რომელიც შემაცირებს პირველ რიგში ნარკოტიკების მოხმარებას საქართველოში და მეორე, რომელიც უზრუნველყოფს ჰუმანური პოლიტიკის ჩამოყალიბებას ჩვენს ქვეყანაში. ეს არის ზოგადი ამოცანა. 
-პირადად თქვენ მარიხუანას ლეგალიზების მომხრე ხართ თუ არა?
-ლეგალიზება სახიფათო ტერმინია. ლეგალიზება შეიძლება დავარქვათ იმას, რაც ხდება ჩვეულებრივ პროდუქტებთან დაკავშირებით. აქ არის კონკრეტული მოცემულობა ჩამოყალიბებული, განსაკუთრებით მას შემდეგ, რაც საკონსტიტუციო სასამართლომ მიიღო თავისი გადაწყვეტილება. ჩემი დამოკიდებულება მდგომარეობს იმაში, რომ საჭიროა ამ სფეროს სათანადო რეგლამენტაცია, განსაკუთრებით მას შემდეგ, რაც ჩვენ მივიღეთ საკონსტიტუციო სასამართლოს ეს გადაწყვეტილება. მთავარია, სწორად გაიწეროს ამ შემთხვევაშიც კანონმდებლობა და აქაც ამოსავალი წერტილი უნდა იყოს იგივე, რაზეც ჩვენ ვსაუბრობთ ზოგადად ნარკოპოლიტიკასთან დაკავშირებით. 
ჩვენ მზად ვართ, გავმართოთ დისკუსია ყველასთან, ვინც არის დაინტერესებული ამ საკითხებით. არის არაერთი სუბიექტი, არაერთი დაინტერესებული მხარე. ყველასთან გვექნება დისკუსია, ნებისმიერ ფორმატში, ვიდრე მოხდება კანონპროექტის წარდგენა საკომიტეტო დონეზე. საკომიტეტო მოსმენის ფორმატში გვექნება ყველასთან აბსოლუტურად დისკუსია, ყველას ჩართულობა იქნება უზრუნველყოფილი, ეს არის ჩვენი ზოგადი მიდგომა. ეს არის ძალიან მგრძნობიარე საკითხი, რომელიც არის მნიშვნელოვანი საზოგადოების სხვადასხვა სეგმენტისთვის, სხვადასხვა წევრისთვის. აქედან გამომდინარე მაქსიმალურად ფართო სპექტრი უნდა იყოს ჩართული ამ დისკუსიებში, მათ შორის ის ადამიანები, რომლებიც იყვნენ პარლამენტის წინ აქციის ორგანიზატორები. ისინი ბუნებრივია იქნებიან ჩართული ამ განხილვაში, მითუმეტეს, რომ პირდაპირი დაპირება იყო გაცემული შინაგან საქმეთა მინისტრის მხრიდან ამასთან დაკავშირებით. ყველასთან ერთად ჩვენ უნდა შევიმუშავოთ ისეთი მიდგომა, რომელიც არის საუკეთესო ჩვენი საზოგადოებრივი და სახელმწიფოებრივი ინტერესებიდან გამომდინარე. 
-შეგვიძლია, უფრო კონკრეტულად ვისაუბროთ, რის საფუძველზე აცხადებს შს მინისტრი, რომ კანონი იქნება უფრო ლიბერალური ნარკოპოლიტიკასთან დაკავშირებით, თუ ეს იყო პარლამენტის პოზიცია, რომელიც მინისტრმა გააჟღერა? კანონებს იღებს პარლამენტი. 
-ამ დისკუსიაში ჩართულია ყველა. ჩვენ ვიღებთ კანონს, თუმცა მჭიდროდ ვთანამშრომლობთ რა თქმა უნდა აღმასრულებელ ხელისუფლებასთან, განსაკუთრებით შინაგან საქმეთა სამინისტროსთან, როცა საქმე ეხება ნარკოპოლიტიკას. ეს პოლიტიკა არის პირველ რიგში აღსასრულებელი შინაგან საქმეთა სამინისტროს მიერ, აქედან გამომდინარე ჩვენ ვართ მჭიდრო კონსულტაციების რეჟიმში და ბუნებრივია, ერთად ვმსჯელობთ, თუ რა კანონი უნდა მივიღოთ და როგორ უნდა მივიღოთ და რა პროცესის საფუძველზე უნდა მივიღოთ ეს კანონი. აქედან გამომდინარე შინაგან საქმეთა მინისტრს ჰქონდა სრული უფლება, ასეთი სახის დაპირება გაეცა აქციის ორგანიზატორებისათვსი. 
-გადავიდეთ შემდეგ თემაზე. ეს იქნება ინსტიტუციებს შორის დაპირისპირება. აქციებზე მთავრობის პოზიცია იყო, რომ სიტყვისა და გამოხატვის თავისუფლება ამ ქვეყანაში არის დაცული და წარსულში აღარ დავაბრუნებთ ქვეყანას, თუმცა პრეზიდენტი ამბობს, რომ მას პარლამენტში შეუზღუდეს სიტყვისა და გამოხატვის თავისუფლება და უშუალოდ თქვენ გადანაშაულებთ ამაში. ჩვენ ვიცით რეგლამენტი და ძალიან კარგად გავეცანით პროცედურებს, რისი უფლება ჰქონდა პრეზიდენტს ფორმატიდან გამომდინარე. იყო თუ არა შესაძლებელი გამონაკლისის დაშვება, თუ გავითვალისწინებთ, რომ ეს იყო პრეზიდენტის უკანასკნელი გამოსვლა პარლამენტში? 
-მე პირადად ძალიან მომბეზრდა ეს მუდმივი კინკლაობა პრეზიდენტის მხრიდან და დარწმუნებული ვარ, რომ საზოგადოებას კიდევ უფრო მობეზრდა  ეს ყველაფერი, თუმცა ამ შემთხვევაში ალბათ საჭიროა კიდევ ერთი კომენტარის გაკეთება. რაც შეეხება გამოხატვის თავისუფლებას, გამოხატვის თავისუფლება არაფერ კავშირში რომ არ არის იმასთან, რაც ხდებოდა მაშინ პარლამენტის სხდომათა დარბაზში, ამაზე დაგვეთანხმება ნებისმიერი იურისტი, რომელიც გარკვეულია ადამიანის უფლებებში  და გამოხატვის თავისუფლების საკითხებში. არანაირი კავშირი პროცედურის დაცვას არ აქვს გამოხატვის თავისუფლებასთან, თუმცა გამომდინარე იქიდან, რომ ეს იყო პრეზიდენტის თხოვნა, გაჟღერებული სხდომათა დარბაზში, მე კენჭისყრაზეც კი დავაყენე საკითხი, უნდა დავყოლოდით თუ არა პრეზიდენტის შესაბამის თხოვნას, თუმცა პარლამენტმა მიიღო საბოლოოდ რაციონალური გადაწყვეტილება. თუ პარლამენტი დათანხმდებოდა პრეზიდენტის მოთხოვნას ფორმატის შეცვლის თაობაზე, ჩვენ დავუშვებდით ძალიან საშიშ პრეცედენტს, რაც მომავალში შეიძლება გარდაიქმნას იმაში, რომ მოითხოვს მთავრობა პირობითაც. ჩვენ ამის გამკეთებელი არა ვართ, ასეთ პრეცედენტს ჩვენ ნამდვილად არ მივცემთ გასაქანს, მაგრამ შეიძლება მთავრობამ, პრემიერ მინისტრმა დააყენოს საკითხი, რომ შეიცვალოს რეგლამენტით დადგენილი პროცედურა, ამას დაეთანხმება უმრავლესობა და შეიძლება პრემიერ მინისტრის ქონის საფუძველზე მას მიეცეს საშულება, ყოველ ჯერზე ჩაერიოს ოპოზიციის გამოსვლებში, რაც იქნება ძალიან საშიში და ძალიან არასწორი პრეცედენტი.აქედან გამომდინარე პრეზიდენტმა დააყენა არასწორი თხოვნა თუ მოთხოვნა პლენარულ სხდომაზე. მას არ ჰქონდა რეგლამენტით გათვალისწინებული შესაძლებლობა, ჩართულიყო დისკუსიაში. აქ არ არის საუბარი მცირე გადახვევაზე. რეგლამენტის თანახმად პრეზიდენტის გამოსვლის შემდეგ იმართება საპარლამენტო სუბიექტების დებატები. არა დებატები პრეზიდენტსა და საპარლამენტო სუბიქტებს შორის, არამედ საპარლამენტო სუბიექტების დებატები და პრეზიდენტი ითხოვდა ამ ფორმატის მთლიანად შეცვლას. მას სურდა, რომ ეს ფორმატი შეეცვალა დებატების ფორმატით პრეზიდენტსა და საპარლამენტო სუბიექტებს შორის. 
-ძალიან ბევრი ხანია უკვე, მედიის წარმომადგენლებს გვაქვს სურვილი, პრეზიდენტსა და პარლამენტის თავმჯდომარეს შორის შემდგარიყო დებატები, თუმცა გავიხსენებ მის გამონათქვამს, რომ პარლამენტის თავმჯდომარე ცდლობდა საქართველოს პრეზიდენტის კუთხეში დაყენებას და დატუქსვას.
-მე არ ვიცი, დებატებია ეს თუ რაიმე სხვა ფორმატი. მე ადრე კონსტიტუციაზეც ვთქვი თუ გახსოვთ, რომ მზად ვიყავი, ნებისმიერ დროს დავმჯდარიყავი პრეზიდენტთან ერთად, არა დებატების რეჟიმში, არამედ ერთად  შევკრებილიყავით და გევსაუბრა ხალხის, საზოგადოების წინაშე კონსტიტუციაზე. ერთად შეგვეძლო, განგვემარტა, თუ რა წერია კონსტიტუციაში, არის ეს კარგი თუ ცუდი, თუმცა პრეზიდენტმა გაურკვეველი საბაბით თავი აარიდა ასეთ დისკუსიას, იმიტომ, რომ მას არაფერი არ ჰქონდა სათქმელი. ის დებატებში არის ძალიან სუსტი და ამ საკითხთან დაკავშირებით, რომ იჯდეს აქ საქართველოს პრეზიდენტი გიორგი მარგველაშვილი, არაფერი შევიდოდა ჩიხში ასეთი დისკუსიის გამართვის დროს. კიდევ ერთხელ გავიმერებ, არის რეგლამენტით დადგენილი პროცედურა. ამ პროცედურის უკან დგას კონკრეტული ლოგიკა. ეს არ არის პედანტური მიდგომა რეგლამენტის მიმართ. იმიტომ წერია ასე რეგლამენტში, რომ ეს არის სწორი და ეს არის რაციონალური მიდგომა. ამ რაციონალური პროცედურის შეცვლას ითხოვდა სპონტანურად პრეზიდენტი, როცა წინასწარ იყო გავლილი ეს პროცედურა, მისი მდივნის მონაწილეობით. როცა ის იყო სხდომათა დარბაში, მოითხოვა გრაფიკი, გამომსვლელთა თანმიმდევრობა. მივაწოდეთ ეს ყველაფერი. მან ზუსტად იცოდა, როგორ წარიმართებოდა დისკუსია და ის არ ვიცი, სპონტანურად გაბრაზდა თუ არ ვცდები იმაზე, რომ ერთ-ერთმა დეპუტატმა მოითხოვა მისი დარბაზში დაბრუნება. სხვათაშორის დარბაზიდან გავიდა გიორგი მარგველაშვილი, როცა იმართებოდა გამოსვლები, როცა გამოდიოდნენ დეპუტატები. ესეც ძალიან ცუდი ფაქტი იყო. პრეზიდენტი  უნდა იყოს გარკვეული ტრადიციების დამამკვიდრებელი ან გამამყარებელი საპარლამენტო ცხოვრებაში და როდესაც პრეზიდენტი პირიქით გარკვეულ კარგ ტრადიციებს ანგრევს... 
-თუმცა ის ამბობს, რომ დარბაზში ყოფნას რეგლამენტი არ ავალდებულებდა. 
-არც პრემიერ მინისტრს. მაქამდე მივდივარ ზუსტად. არსად არ წერია რეგლამენტში, რომ პრემიერ მინისტრს ევალება დარბაზში ჯდომა, როდესაც იმართება დებატები მისი გამოსვლის შემდეგ. გახსოვთ ხომ, მთავრობა დამტკიცდა ერთხელ, მეორედ ბიუჯეტთან დაკავშირებით იყო ეს დისკუსია. ყოველთვის პრემიერ მინისტრი ფეხმოუცვლელად ზის ხოლმე პარლამენტის სხდომათა დარბაზში. რატომ?- იმიტომ, რომ ეს არის ელემენტარული პატივისცემის გამოვლინება საქართველოს პარლამენტის მიმართ. პრემიერ მინისტრი მოთმინებით უსმენს ხანდახან ძალიან შეურაცხმყოფელ გამოსვლებსაც კი ოპოზიციის მხრიდან. ეს გრძელდება საათები, მაგრამ პრემიერ მინისტრი ავლენს სხვა პოლიტიკურ კულტურას და ამ შემთხვევაშიც გიორგი მარგველაშვილმა სცადა ამ პოლიტიკური კულტურის დანგრევა საქართველოს პარლამენტში. პრეზიდენტი, რომელიც უნდა აყალიბებდეს თითონ მაღალ პოლიტიკურ კულტურას საპარლამენტო ცხოვრებაში, პოლიტიკურ ცხოვრებაში, ის პირიქით, ცდილობს დაანგრიოს ის კულტურა, რომელიც დამკვიდრებულია სხვა ინსტიტუტების მიერ, რაც არის უბრალოდ შემაშფოთებელი და ამაზე საუბრის გაგრძელება არ ვიცი რამდენ ხანს შეიძლება და არც არის ეს სწორი და საზოგადოებას ცოტა მობეზრდა. 
-თქვენ პარლამენტის ტრიბუნიდან პრეზიდენტის შეწყალების პოლიტიკაზე ისაუბრეთ და მას „უპასუხისმგებლო დამოკიდებულებაში, კორუფციაში და სამართალდამცავი სისტემის მიზანმიმართულ ნგრევაში“ დასდეთ ბრალი. 
-ეს არასწორი ციტირებაა. და-ს მაგივრად ან უნდა გეთქვათ. საუბარი იყო სამ ალტერნატიულ შესაძლო ვარიანტზე. 
-ასევე გაიხსენეთ მისი სამივლინებო ხარჯები და ამაზე საკმაოდ ცინიკური და ირონიული პოზიცია იყო პრეზიდენტის ადმინისტრაციის უფროსის მხრიდან. პარალელურად პრეზიდენტმა შეგახსენათ, რომ არსებობს პროკურატურა, რომელსაც შეგიძლიათ, მიმართოთ და თუ ამის გამბედაობა არ აქვს საქართველოს პარლამენტის თავმჯდომარეს, შეუძლია დაიწყოს იმპიჩმენტის პროცედურებიო. რას უპასუხებთ ამაზე? 
-ამაზეც არ ვიცი, რამდენ ხანს შეიძლება ლაპარაკი. რა ითქვა ჩემს მიერ პარლამენტის სხდომაზე: მე ვთქვი, რომ პრეზიდენტი იწყალებს საშუალოდ 100-ჯერ მეტს, ვიდრე იწყალებენ აშშ-ს, ბულგარეთის, გერმანიის, ესტონეთის, ლიტვის, ლატვიისა და სხვა ქვეყნების ცივილიზებული ქვეყნების პრეზიდენტები. იქ რომ არის სტატისტიკა 100-ჯერ ნაკლები, ამას აქვს თავისი ლოგიკა. ცივილიზებულ ქვეყნებში ცივილიზებულად იწყალებენ პრეზიდენტები შესაბამის მსჯავრდებულებს. ჩვენთან არის განსხვავებული პრაქტიკა და ამ პრაქტიკის უკან უნდა იდგეს სხვა ლოგიკა. იქ არის სწორი ლოგიკა, აქ უნდა იყოს რაღაც პრობლემა და ეს პრობლემა აშკარად არის თვალსაჩინო და ეს პრობლემა ჩანს იმაშიც, რომ ძალიან დიდია რეციდივის მაჩვენებელი შეწყალების პირობებში. მე ვთქვი რა: როდესაც ასჯერ აღემატება პრეზიდენტის მხრიდან შეწყალების სტატისტიკა ცივილიზებული ქვეყნების პრაქტიკას, ამას შეიძლება ჰქონდეს სამიდან ერთ-ერთი მიზეზი - ეს არის უპასუხისმგებლო დამოკიდებულება, შესაძლო კორუფცია და სამართალდამცავი სისტემის მიზანმიმართული ნგრევა. სამიდან ერთ-ერთ ალტერნატივაზე იყო საუბარი. პროკურატურაში მიდიან იმ შემთხვევაში, როცა არსებობს კონკრეტული ფაქტი. მე რომ მქონდეს კონკრეტული ფაქტი, რომ ერთმა ადამიანმა  მეორე ადამიანისგან აიღო ქრთამი, ამ შემთხვევაში მივდივარ პროკურატურაში. აქ ხომ არ იყო ამაზე საუბარი. საუბარი იყო ლოგიკურ დასკვნაზე, რომ სამიდან ერთ-ერთი მიზეზი ამას აუცილებლად უნდა ჰქონდეს. მარტივი შედარება რომ მოვიყვანოთ, მაგალითად მსაჯი თუ საფეხბურთო მატჩს მსაჯობს ცუდად, მაგალითად სამი 11 -მეტრიანი დანიშნა არასწორად. 
-თუმცა პრეზიდენტი ამბობს, რომ მას არანაირი სტატისტიკა არ მიუღია იმ მძიმე შედეგთან დაკავშირებით, რომელიც არსებობს. 
-ეს არ არის საინტერესო. ბოლომდე რომ მივიყვანოთ, მსაჯი არასწორად მსაჯობს საფეხბურთო მატჩს. სამი 11-მეტრიანი დანიშნა, რომელიც არ უნდა დაენიშნა. რას ამბობენ ხოლმე ამ დროს გულშემატკივრები? ამბობენ, რომ ან არ იცის მსაჯობა, ან ცუდი მსაჯია, ან მიკერძოებულია ერთ-ერთი გუნდის საწინააღმდეგოდ ან სასარგებლოდ ან მესამე - ფული აქვს აღებული. მეოთხე ვარიანტი ამ დროს არ არსებობს. ან ცუდი მსაჯი ხარ, ან მიკერძოებული ხან, ან ფული გაქვს აღებული. ეს რომ თქვას გუშემატკივარმა, ბუნებრივია მსაჯმა არ უნდა მოითხოვოს პროკურატურაში გულშემატკივრის წასვლა, იმიტომ რომ საუბარია ლოგიკურ დასკვნაზე. ეს არის ბრალდება, მაგრამ ეს არის ლოგიკური ბრალდება, რომელიც არ ნიშნავს იმას, რომ ბრალი ედება მსაჯს კორუფციაში. იმ დღეს საუბრობდა ბატონი გიორგი მარგველაშვილი, რომ თურმე პარლამენტის თავმჯდომარეს ბრალი დაუდია პრეზიდენტისთვის კორუფციაში. მე დავდე ბრალი კორუფციაში პრეზიდენტს? - არა. მე ვთქვი, რომ სამიდან ერთ-ერთი თეორიული ვარიანტია, რომ უნდა იყოს კორუფცია. როცა ასე მანიპულირებ სიტყვებით და ცდილობ, შეცდომაში შეიყვანო საზოგადოება, ეს შეიძლება გააკეთოს მაგალითად ნაციონალური მოძრაობის, ევროპული საქართველოს, პატრიოტთა ალიანსის, ვიღაც სხვა პარტიის რიგითმა პოლიტიკოსმა, მაგრამ საქართველოს პრეზიდენტმა ეს არ შეიძლება, გააკეთოს. ეს არის ამაში შემაშფოთებელი, თორემ  პოლიტიკურ ცხოვრებაში ხდება სამწუხაროდ. ხარჯებთან დაკავშირებითაც - მე ვთქვი, რომ ხარჯები არის მიზანშეუწონლად გაბერილი პრეზიდენტის ადმინისტრაციის შემთხვევაში. მე მახსოვს, საუბრობდა ბატონი  პრეზიდენტი ეკონომიკასთან დაკავშირებით, მის გამოსვლაზე აღარ შევჩერდები, იყო აბსოლუტურად სუსტი. ეკონომიკაზე როცა საუბრობ, არგუმენტებით უნდა დაასაბუთო, რომ მთავრობის საქმიანობა არის ეფექტიანი ან არაეფექტიანი, მაგრამ როცა შენ სპეკულირებ იმით, რომ მოსახლეობის ძალიან დიდ ნაწილს უჭირს, რაც რეალობაა ხომ, შენ არ უნდა სწევდე ისეთ ხარჯებს, როგორსაც სწევ. არ შეიძლება, საქართველოს პრეზიდენტი 4-ჯერ მეტს იხდიდეს სასტუმროს ნომერში, ვიდრე მაგალითად პარლამენტის თავმჯდომარე ან ნებისმიერი სხვა დეპუტატი. ეს არის რეალობა. 4-ჯერ მეტი ხარჯი. ეს არის ნამდვილად შემაშფოთებელი და ეს ნიშნავს იმას, რომ როდესაც საუბრობს პრეზიდენტი ცარიელ მაცივარზე, ეს არის რეალურად ნიანგის ცრემლები და მარტივი პოპულიზმი, რომელიც ძალიან მარტივად გაიშიფრა. როცა შენ საუბრობ ცარიელ მაცივარზე, 4-ჯერ მეტი ხარჯი არ უნდა გქონდეს. იმ გაჭირვებული ადამიანის მიერ გადახდილი საშემოსავლო გადასახადით შენ ადმინისტრაციას არ უნდა აქეიფებდე საბიუჯეტო რესურსებით. ეს არის ძალიან მძიმე ბრალდება და ნაცვლად რაღაც ასეთი განცხადებებისა, რომელსაც აჟღერებინებს ხოლმე პრეზიდენტი თავის ადმინისტრაციას და მე პირდაპირ ვიტყვი, როცა უზრდელური გამონათქვამებით გამოდის პრეზიდენტის ადმინისტრაცია, ეს ნიშნავს, რომ უზრდელური გამონათქვამით გამოდის თავად პრეზიდენტი. როცა ფიქრია ჩიხრაძე, გიორგი აბაშიშვილი, ანა დოლიძე და ასე შემდეგ შეურაცხყოფას აყენებენ დეპუტატებს, სხვა პოლიტიკოსებს, ამ დროს შეურაცხყოფას აყენებს პრეზიდენტი ამ ადამიანებს. პრეზიდენტი არ შეიძლება, ასეთ როლში იყოს. მე დარწმუნებული ვარ, რომ შემდეგი პრეზიდენტი, რომელიც აირჩევა ოქტომბრის საპრეზიდენტო არჩევნებში, იქნება ინტელექტუალი, განათლებული და ასეთი ადამიანი ვერ გააკეთებს იმას, რაც სამწუხაროდ არის ჩამოყალიბებული პრაქტიკა დღევანდელ რეალობაში. 
-ჯერ არ ვიცით, გიორგი მარგველაშვილი თავად აპირებს თუ არა არჩევნებში მონაწილეობას. თუ მიიღებს, არ იქნება კონკურენტი თქვენი პარტიის კანდიდატთან?
-არავითარ შემთხვევაში. რაც შეეხება გამარჯვებას, დარწმუნებული ვარ, რომ ქართულმა საზოგადოებამ უკვე გააკეთა რამდენიმე არჩევანი ამ წლების განმავლობაში, მათ შორის ბოლო ორი წლის განმავლობაში ჩვენ ვხედავთ, რომ ქართველი ხალხი, საზოგადოება, მისი უმრავლესობა დგას „ქართულ ოცნებასთან“ და ახდენს იმ კურსის ლეგიტიმაციას, რომელიც არის ჩამოყალიბებული „ქართული ოცნების“ მიერ. 
-თქვენ პრეზიდენტი დაადანაშაულეთ „ფრიდომ ჰაუსის“ შეცდომაში შეყვანაში და მისთვის არასწორი ინფორმაციის მიწოდებაში. შეგიძლიათ კონკრეტულად გვითხრათ, რომელ ნაწილს ეხება? იმიტომ რომ ძალიან ბევრი მიმართულებით არის ამ კვლევაში საუბარი. მაგალითად იმედთან და მედიაგარემოსთან დაკავშირებით ობიექტურის ნაცვლად არაობიექტური ინფორმაცია მიაწოდეს. პრეზიდენტს მაგალითად რაში ედება ბრალი?
-ზოგადად „ფრიდომ ჰაუსზე“ ვიტყვი, იქ იყო არაერთი შინაარსობრივი ხარვეზი, რომელიც გაიპარა ანგარიშში და მიზეზი აქ უნდა იყოს ცალსახად ის, რომ არასწორ წყაროებს დაეყრდნო ეს ორგანიზაცია. მე დარწმუნებული ვარ, რომ თითონ ამ ორგანიზაციას არ აქვს არავითარი ინტერესი, რომ არასწორი მონაცემები, ინფორმაცია, დასკვნები ჩადოს თავის ანგარიშში. წყაროებში იყო აქ პრობლემა და ერთ-ერთი ყველაზე ხშირი წყარო, რომელიც იყო ციტირებული თითონ ანგარიშში, ეს იყო პრეზიდენტის ადმინისტრაცია, მისი გამოსვლები, პრეზიდენტის გამოსვლები, რაც არის ძალიან სამწუხარო მოვლენა. ჩვენ ვხედავთ, რამდენად არაობიექტურად აფასებს პრეზიდენტი ქვეყანაში მიმდინარე მოვლენებს. ეს გამოჩნდა ძალიან კარგად მის მოხსენებაში, რომელიც მან წარადგინა საქართველოს პარლამენტში და აქედან გამომდინარე არ გვიკვირს ის, რომ პრეზიდენტის ამ არასწორმა და არაობიექტურმა შეფასებებმა და ინფორმაციამ ასახვა ჰპოვა საბოლოო ჯამში „ფრიდომ ჰაუსის“ ანგარიშში. საკმაოდ ხშირად არის ციტირებული პრეზიდენტის გამონათქვამები ამ ანგარიშში. „ფრიდომ ჰაუსს“ რაც შეეხება, აქ იყო ფაქტორბივი ხარვეზები. სამი უკვე აღიარა და მე დიდი იმედი მაქვს, რომ გაგრძელდება ამ ხარვეზების აღიარება და ეს არის რიგ შემთხვევაში კონკრეტული დეტალები, რომლებიც შეიცავს ხარვეზებს და გარდა ამისა, არის ფუნდამენტური პრობლემა. ეს მდგომარეობს იმაში, რომ თურმე ჩვენი 33%-იანი დემოკრატია 2011 წლიდან მხოლოდ 2%-ით გაიზარდა და გახდა 35%-იანი. საზოგადოება თითონ აფასებს, როგორი მდგომარეობა იყო ქართულ დემოკრატიაში 2011-2012 წლებში და როგორი მდგომარეობაა დღეს - ორნახევარჯერ ნაკლები პატიმრები, რა ხდებოდა ციხეებში, რა ხდება დღეს, რა ხდებოდა შეკრების თავისუფლებასთან მიმართებით და რა ხდება დღეს და ასე შემდეგ, უამრავ სფეროს დღეს აღარ ჩამოვთვლი, მაგრამ 2%-იანი ზრდა ჩვენს დემოკრატიას რომ არ ჰქონია და ამაზე ბევრად მეტი რომ ჰქონდა, ამას ბუნებრივია ჩვენი ოპონენტებიც კი აღიარებენ და სამწუხაროა, რომ „ფრიდომ ჰაუსი“ ამ დონეზე ცდება საკუთარ ანგარიშში. მედიის თავისუფლება - თითქოს არ შეცვლილა არაფერი. თქვენ გახსოვთ იმედი, რუსთავი 2, პირველი არხი - ყველაფერი იყო  ერთ ხელში იყო, მაშინდელი ხელისუფლების ხელში და დღეს არის აბსოლუტურად უზრუნველყოფილი პლურალიზმი მედიასივრცეში. სასამართლოში თურმე გაუარესებულია მდგომარეობა. ადეიშვილის სასამართლოს ადარებს დღევანდელ მდგომარეობას. 
-მედიის ნაწილში აბსურდი ეწერა ამ დოკუმენტში, რაც ჩვენ ვნახეთ, რომ თითქოს 2012 წლამდე იყო ოპოზიციურად განწყობილი ნაციონალური მთავრობის მიმართ „იმედი“. ესეც და საზოგადოებრივ მაუწყებელთან დაშვებული შეცდომები ფრიდომ ჰაუსმა ფაქტია, რომ გამოასწორა. 
-იქ უამრავი სხვა უზუსტობაც იყო. წერია, რომ თურმე სასამართლოს განუხორციელებია მუხთარლის ექსტრადიცია. ისეთი რამ წერია, რაც ბუნებაში არ მომხდარა. უამრავი ტექნიკური, არ ვიცი შინაარსობრივი, რა დავარქვა ამას, უამრავი ისეთი ხარვეზია, რომელიც ამ დონის ანგარიშში არ უნდა იყოს გაპარული. რომ არა უპასუხისმგებლო და მიკერძოებული წყაროების პრობლემა, ამდენი ხარვეზი ამ ანგარიშში არ გაიპარებოდა. 
-პრეზიდენტმა „სამოსანი“ უწოდა კონსტიტუციას, რომლითაც დარწმუნებული ვარ, პირადად თქვენ ამაყობთ და საპარლამენტო უმრავლესობა და საზოგადოების დიდი ნაწილი. 
-მე უკვე ვთქვი, რომ თავის დროზე პრეზიდენტს შევთავაზე, რომ დავმსხდარიყავით ერთი-ერთზე  ჟურნალისტის მონაწილეობით თუ  როგორც იქნებოდა და გვესაუბრა კონსტიტუციასთან დაკავშირებით, არა დებატების რეჟიმში, უბრალოდ გაგვეშალა თითოეული თავი, თითოეული პრინციპული საკითხი და ერთად გვემსჯელა, თუ სად იყო და სად არ იყო ხარვეზი. აარიდა მან თავი ასეთ დისკუსიას ერთი მარტივი მიზეზის გამო - ის შევიდოდა ასეთ დროს ჩიხში. ვერცერთ კონკრეტულ კრიტიკულ შენიშვნას ვერ გამოთქვამს პრეზიდენტი, ერთადერთი მუდმივად აქვს აჩემებული, სიტყვა უნდა გამოვიყენო „უშიშროების საბჭო“. უშიშროების საბჭოს  ბოლო სხდომა გაიმართა ერთი კვირის წინ. შედგა ჩვეულებრივი დისკუსია, რომელიც შეიძლებოდა, დუშეთშიც შემდგარიყო, ამას არანაირი ორგანო და უშიშროების საბჭო არ სჭირდება. ეროვნული უშიშროების საბჭოები მოქმედებს საპრეზიდენტო, ზოგ შემთხვევაში ნახევრად საპრეზიდენტო სისტემებში და რატომ? - იმიტომ, რომ იქ პრეზიდენტს პირდაპირ ექვემდებარება თავდაცვის და უსაფრთხოების სფერო. ჩვენს შემთხვევაში სათათბირო ორგანო შექმნილია პრეზიდენტთან იმ საკითხებზე, რომლებიც არის მთავრობის გამგებლობის ქვეშ. ასეთი მარტივი ნონსენსი გასწორდა. ერთს ურჩევს, როცა მეორეს უნდა ურჩიოს - ეს მარტივი ნონსენსი გასწორდა კონსტიტუციაში და ეს არის ერთადერთი საკითხი, რომელსაც ხარვეზს უწოდებს პრეზიდენტი. ვერცერთი სხვა მაგალითი მას ვერ მოჰყავს. რომ დასვათ პრეზიდენტი ამ სკამზე და ჰკითხოთ, შეადაროს ნებისმიერი ევროპული ქვეყნის კონსტიტუციას და მარტივი კითხვა დაუსვით, რა არის უარესი საქართველოს კონსტიტუცუიაში, რაიმეთი თუ ჩამორჩება გერმანიის, ავსტრიის, ბრიტანეთის, ბრიტანეთს არ აქვს დაწერილი კონსტიტუცია, ამა თუ იმ ევროპული ქვეყნის კონსტიტუციას რით ჩამოუვარდება საქართველოს კონსტიტუცია - აბსოლუტური პასუხი იქნება ნული. 
-თუმცა შედარება წინა კონსტიტუციასთან - მისი პასუხი იყო, რომ დიდად შეცვლილი არ არის.
-თუმცა კონკრეტიკა თქვა რამე? ვერაფერს ვერ იტყვის, ვერცერთ მაგალითს ვერ მოგიყვანთ. ერთი ნორმა უნდა დაგისახელოთ. ეს არის უბრალოდ შეუძლებელი. ეს არის პირდაპირ ვიტყვი დემაგოგია და მეტი არაფერი. მე მზად ვარ, საზოგადოების წინაშე კიდევ ერთხელ დაჯდეს პრეზიდენტი და თქვას კონკრეტული მაგალითები, რით ჩამოუვარდება საქართველოს კონსტიტუცია მაგალითად გერმანიის კონსტიტუციას, რომელიც არის ერთ-ერთი ყველაზე დახვეწილი კონსტიტუცია ევროპაში. ერთი მაგალითი თქვას. ასეთ მაგალითებს ვერ დაასახელებს. აბსოლუტურად ნულოვანია მისი პოზიციები ამ დისკუსიაში და ეს არის მიზეზი, რატომაც უჭირს მას ასეთ დისკუსიაში სკამზე დაჯდომა. ეს არის სამწუხარო რეალობა. რაც შეეხება სამოსელს და რაღაცა, მე კიდევ ერთხელ გამოვთქვამ იმედს, რომ შემდეგი პრეზიდენტი იქნება ინტელექტუალი. ინტელექტუალები ასეთი ტერმინებითა და ფრაზეოლოგიებით არ საუბრობენ. ეს არის სამწუხარო მოვლენა, მითუმეტეს საპარლამენტო სისტემაში, პრეზიდენტი აუცილებლად უნდა იყოს ინტელექტუალური და მე დარწმუნებული ვარ, რომ ჩვენი შემდეგი პრეზიდენტი აუცილებლად იქნება ინტელექტუალი შესაბამისი ერუდიციით და მაღალი კულტურით. 
-ძალიან დიდია მედიის ინტერესი, ვინ იქნება საპრეზიდენტო კანდიდატი მმართველი გუნდის. სალომე ზურაბიშვილი ესწრებოდა პარტიის ყრილობას, როდესაც ბიძინა ივანიშვილი დაბრუნდა. ხომ არ განიხილება მისი კანდიდატურა? 
-მე პრაქტიკულად უკვე ჩამოვთვალე კრიტერიუმები, რომლებსაც უნდა შეესაბამებოდეს პრეზიდენტობის კანდიდატი. მე ძალიან დიდი პატივისცემა მინდა დავაფიქსირო პირველ რიგში ქალბატონი სალომე ზურაბიშვილის მიმართ, თუმცა ამ ეტაპზე იყო ჯერ მხოლოდ ერთგვარი წინასწარი კონსულტაციები. ძირითადად ეს კონსულტაციები შეეხებოდა კრიტერიუმებს. შესაბამისად, დღეს არის ნაადრევი კონკრეტულ კანდიდატებზე საუბარი. როცა უფრო ღრმად შევალთ ამ დისკუსიაში, ამის შემდეგ უკვე შეგვიძლია, ასეთ კონკრეტულ კითხვებსაც გავცეთ პასუხი. 
-ბიძინა ივანიშვილის დაბრუნება ასევე დიდი მოლოდინი იყო საზოგადოებისთვის და კითხვები - რეალურად რატომ ბრუნდება და იქ კონკრეტულ პოსტებზე დაბრუნებაზეც იყო საუბარი და ასე შემდეგ. ციტატას მოვიყვან და შემდეგ კითხვას დავსვამ: „ჩემი დაბრუნების ერთ-ერთი მიზეზი შიდა დაპირისპირებაა". ასეთი  რთული და დაძაბული ვითარება იყო პარტიაში, რომ მეორედ მოუხდა მას საჯარო პოლიტიკაში შემოსვლა? 
-ბატონმა ბიძინამ დაასახელა მისი პოლიტიკაში დაბრუნების სამი მიზეზი. ერთ-ერთი იყო შიდა დაპირისპირება. ამ შიდა დაპირისპირებაზე ჩვენ ღიად ვსაუბრობდით და რომც არ გვესაუბრა, ეს ჩანდა, პირდაპირ საზოგადოების თვალწინ წარიმართებოდა საკმაოდ არასწორი პროცესები უმრავლესობის შიგნით. იყო არასწორი განცხადებები, გამონათქვამები და რა თქმა უნდა, ეს იყო ერთ-ერთი მიზეზი მისი დაბრუნების. ეს დაპირისპირება არ იყო იმ მასშტაბის, რომ მხოლოდ ამას დაეყენებინა ბატონი ბიძინას დაბრუნების საჭიროება. იყო უსიამოვნო და არაწორი პროცესები, თუმცა როგორც კი გამოჩნდა პოლიტიკურ პროცესში ბატონი ბიძინა ივანიშვილი, როგორც კი დაბრუნდა ის პოლიტიკურ, პარტიულ ცხოვრებაში, მყისიერად ეს პრობლემები მოიხსნა. ეს არის არსებული რეალობა. ჩვენ გავაგრძელებთ მუშაობას. გუნდი არის შეკრული. ჩვენ გვაქვს ძალიან მნიშვნელოვანი  ამოცანები და ამბიციური გეგმები და ჩვენ უნდა ვიყოთ კონცენტრირებული რა თქმა უნდა ამ გეგმებზე. ქვეყანაში არის უამრავი პრობლემა და გამოწვევა. ჩვენი ქვეყნისა და საზოგადოების წინაშე, ჩვენი თითოეული მოქალაქის წინაშე არის სხვადასხვა ტიპის გამოწვევები და ჩვენ გვაქვს ძალიან მაღალი ტიპის პასუხისმგებლობა, რომ შევეჭიდოთ ყველა იმ პრობლემას, რომელიც დაკავშირებულია ჩვენი ქვეყნისა და საზოგადოების განვითარებასთან. ასეთ დროს აქცენტის გადატანა რაღაც შიდა დაპირისპირებზე და ხელოვნურად ასეთი პროცესების წარმოქმნა ბუნებრივია არ წაადგება ჩვენს საერთო საქმეს. 
- პარლამენტის თავმდჯომარესთან მიმართებაში კითხვის ნიშნები, რომლებიც არსებობდა საპარლამენტო უმრავლესობის მცირე ნაწილის მხირდან, ესეც ამოწურულია? დღეს არანაირი პრეტენზიები ამ კონკრეტული სახელებისა და გვარების მხრიდან აღარ ისმის პარლამენტის თავმჯდომარის მისამართით. 
-მე რამდენიმე განცხადება მოვისმინე პრეტენზიებთან დააკავშირებით, თუმცა ამ პრეტენზიებს მე ვფიქრობ, რომ არ ჰქონდა საფუძველი, თუმცა მე მზად ვარ, რომ თითოეულ დეპუტატთან განვიხილო საკითხები, რომელიც დაკავშირებულია შიდა პროცესებთან. მე არ ვფიქრობ, რომ ამის საჭიროება არსებობდეს. რა თქმა უნდა, არის გარკვეული განხილვა და მსჯელობა საჭირო იმ პროცესებზე, რომელიც წარიმართა, თუნდაც პრევენციისა და იმ მიზნით, რომ ასეთი უსიამოვნო დაპირისპირება აღარ განმეორდეს მმართველ გუნდში. ამაზე მსჯელობა საჭიროა და ალბათ წარიმართება გარკვეული დისკუსია, თუმცა კიდევ ერთხელ გავიმეორებ, რომ როგორც კი ბატონი ბიძინა გამოჩნდა პარტიულ ცხოვრებაში, მყისიერად ეს ურთიერთობები დალაგდა და შესაბამისად ჩვენ მოვახერხებთ მუშაობის ეფექტიანად გაგრძელებას. 
- რა მოლოდინი აქვს პარლამენტის თავმჯდომარეს სტრასბურგში სარჩელთან დაკავშირებით? 
-ჩვენ გვქონდა სპეციალური განხილვა მთავრობის წარმომადგენლებთან, იუსტიციის მინისტრთან პირველ რიგში, რომელიც პასუხისმგებელია ამ სარჩელის მომზადებაზე. ჩვენ დავინტერესდით დეტალებით, თუ რა მტკიცებულებები, რა არგუმენტები დევს საქმეში, გავიარეთ დეტალურად ეს ყველაფერი და ამ ყველაფერმა შეგვიქმნა ის განცდა, რომ ჩვენი ქვეყანა არის სათანადოდ მომზადებული, ძალიან კარგად მომზადებული, რაც ქმნის ძალიან კარგ საფუძველს, რომ სტრასბურგმა მიიღოს ჩვენი ქვეყნის სასარგებლო გადაწყვეტილება. ჩვენ ვნახეთ, რა მოხდა რუსეთ-საქართველოს ომის დროს 2008 წელს, როგორ ირღვევოდა უფლებები ჩვენი მოქალაქეების, ადამიანის უფლებები და აქედან გამომდინარე ვფიქრობთ, რომ არსებობს ყველა ობიექტური საფუძველი, რომ ჩვენი სარჩელი იყოს დაკმაყოფილებული. 
-აქტუალური საკითხია კიდევ ერთი კანონპროექტი, რომელიც საზოგადოების ნაწილმა უკვე დაასათაურა როგორც „კანონი ცენზურის შესახებ“, რომლის ავტორებიც არიან ეკა ბესელია და ლევან გოგიჩაიშვილი. მე ამონარიდს წავიკითხავ, „შემოქმედებითი ნაწარმოების გავრცელება, თუ ის ლახავს სხვა ადამიანის უფლებასა და კანონიერ ინტერესებს, აღვივებს ეროვნულ, ეთნიკურ, რელიგიურ და რასობრივ შუღლს, ქადაგებს ომსა და ძალადობას, პროპაგანდას უწევს პორნოგრაფიას“. ხელოვანები და არასამთავრობო ორგანიზაციის წარმოადგენლები ფიქრობენ, რომ გამოხატვის თავისუფლებას ექმნება საფრთხე და სასამართლომ არ უნდა აკრძალოს მსგავსი რაღაცეები ქვეყანაში. როგორია თქვენი პოზიცია?
-ხანდახან აბსოლუტურად აბსურდულ სიტუაციაში ვვარდებით ხოლმე და მათ შორის ამ შემთხვევაში. რეალურად, რაც გააკეთა იურიდიულმა კომიტეტმა, მისმა ხელმძღვანელობამ, რომელიც შემოვიდა ამ ინიციატივით, არის მხოლოდ და მხოლოდ ის, რომ მცირე დაკოპირებით ხდება კანონში, რაც წერია საქართველოს კონსტიტუციაში 1995 წლიდან მოყოლებული, ეს დღესაც წერია, ხვალაც ეწერება, ეს არის ის ნორმა, რომელთან დაკავშირებითაც არავის არ ჰქონია შენიშვნა, მათ შორის არც ვენეციის კომისიას. ერთადერთი, რასაც აკეთებენ ინიციატორები ამ შემთხვევაში, ეს არის ამ ნორმის გადმოტანა კანონში ძალიან მცირე დაკონკრეტებით. მაგალითად, პორნოგრაფია ვერ ჩაიწერება კონსტიტუციაში და ეს იწერება კანონის დონეზე.
-თუმცა ხაზს უსვამენ, რომ აღსრულების მექანიზმი არ არსებობდა. 
-ეს აღსრულების მექანიზმი წერია კონსტიტუციაში, ხდება კიდევ ერთხელ იმის ზუსტად გადმოტანა კანონში, რაც წერია უკვე კონსტიტუციაში. თითიდან გამოწოვილიც არ ჰქვია ამ დისკუსიას, რომელიც დაკავშირებულია ამ ნორმასთან. ასეთ დისკუსიებშიც კი ვართ ღია მონაწილეობისათვის, თუნდაც იყოს ნონსენსი და აბსურდი, მზად ვართ, რომ თითოეულ შესაბამის მხარეს მოვუსმინოთ და ამის საფუძველზე მივიღოთ გადაწყვეტილება.“ 
----------------------------------------------------------
გადაცემის მეორე ნაწილის სტუმარი ძიუდოს ფედერაციის პრეზიდენტი დ. ქევხიშვილი იყო.
-სკამის გარეშე ხართ დარჩენილი. ჯერ-ჯერობით თანამდებობას ინარჩუნებთ. აპირებთ, რომ დააკმაყოფილოთ ძიუდოისტების მოთხოვნა და დატოვოთ თანამდებობა?
დავით ქევხიშვილი: სკამს ფიზიკური გაგებით ნაკლებად მივტირი, რადგანაც ისედაც გაფუჭებული იყო და გამოცვლას ვაპირებდი. რაც შეეხება იდეურად, იმ ფორმატში, რა ფორმატშიც სპორტსმენთა ეს ჯგუფი ამას ითხოვს და იმ მიზეზების გამო, ეს არის უსაფუძვლო და აქედან გამომდინარე ბუნებრივია, არ ვაპირებ. აქ არ არის საუბარი, რომ დავიცვა დავით ქევხიშვილი როგორც ფედერაციის პრეზიდენტი და პოსტს ჩავებღაუჭო. აქ არის საუბარი იმაზე, რომ ზოგადად ფედერაციის პრეზიდენტის ინსტიტუტს სჭირდება დაცვა, რამეთუ ეს პირველად არ ხდება. ზოგადად ჩვენ სამწუხაროდ დავდივართ წრეზე. ეს ხდებოდა 2009 წელს, ხდებოდა ადრეც და მე მაქვს ვალდებულება იმ ადამიანების მიმართ, ვინც ამირჩიეს და რა თქმა უნდა, ეს არის უდიდესი ნაწილი იმ ცვლილების...
-ეს არჩევნები დიდად კონკურენტული არ იყო. თქვენ უკონკურენტო კანდიდატი იყავით. კენჭისყრის დღემდე ყველამ თქვა უარი, რომ თქვენი კონკურენტი ყოფილიყო ამ არჩევნებში.
-ვინ დაუშალა მერე ვინმემ ვინმეს, რომ ეყარა კენჭი? მითუმეტეს, ხედავდნენ ამდენ პრობლემას. თუკი 5 წლის განმავლობაში მე ვანგრევდი ძიუდოს, რატომ არ გამოჩნდა კონკურენტი, რომელიც ამას იტყოდა ან ეს ჯგუფი რატომ იყო გაჩუმებული და რატომ არ თქვა, რომ რეალურად არ შეიძლებოდა ჩემი მხრივ ფედერაციის პრეზიდენტის პოსტის გაგრძელება?
-თქვენ როდესაც აგირჩიეს, დაახლოებით ასეთი შინაარსის განცხადება გქონდათ, რომ ერთი ადამიანიც თუ იქნება ჩემი წინააღმდეგი და პრეტენზიებს წამომიყენებს, მე დავტოვებ პოსტს, ვინაიდან ეს არის ის ოჯახი, რომელსაც სჭირდება გაფრთილებაო. ძალიან ბევრნი არიან და არა ერთი.
-ახლაც გავიმეორებ ამ პათოსს, მაგრამ საუბარია იმაზე, რომ ეს პრეტენზია იყოს საფუძვლიანი. როდესაც მე ვამბობ, რომ ნებისმიერი ფორმატი აირჩიეთ, ეს იქნება საპარლამენტო კომიტეტის ფორმის, ეს იქნება ოლიმპიური კომიტეტი, ეს იქნება სპორტის სამინისტრო, თუნდაც კომისია ან დავანებოთ ამ ყველაფერს თავი და ავირჩიოთ იგივე ჩვენი ოჯახის წრეში, ყრილობის ფორმატი, სადაც მათ არ ისურვეს კითხვა-პასუხის რეჟიმში გაგრძელება. უბრალოდ ადამიანი ადამიანთან რომ დაჯდეს, ყოფილი სპორტსმენი ყოფილ სპორტსმენთან ამ შემთხვევაში და დასვით კითხვები და თუ მე ერთ კითხვაზე მაინც ვერ გავცემ ადექვატურ პასუხს, მზად ვარ, დავტოვო, მაგრამ არა ჟურნალისტების წინ ასე პოპულისტურად, ყვირილით. ფორმატი, რომელსაც ისინი მიმართავენ, ჯერ იძახებენ ჟურნალისტებს და აცხადებენ უაზრო ბრალდებებს. ყვირის და უარგუმენტოდ საუბრობს ის, ვისაც არ უნდა სიმართლის გარკვევა. მე მზად ვარ ამ სიმართლის გარკვევისთვის ნებისმიერ ფორმატში დასაჯდომად და თუკი დადასტურდა ეს, მე მზად ვარ რა თქმა უნდა, დავტოვო.
-17 კითხვა გამოიგზავნა თქვენს სახელზე. მე შევეცდები, რამდენიმე კითხვა იქიდან დავსვა და თუ თქვენ გექნებათ სურვილი, გასცეთ პასუხი ძიუდოისტებს, თუმცა ყველაზე ცუდი ფაქტი რაც მოხდა - ევროპის ჩემპიონატზე ვერ გაიმარჯვეს. მოხდა უპრეცედენტო შემთხვევა, ვინაიდან ძალიან ძლიერი გუნდია ქართული. ნაკრები გიცხადებთ პროტესტს, უარს ამბობენ ტატამზე გასვლაზე და ა.შ. ფაქტია, რომ საქმიანობა ძიუდოისტების არის ჩიხში შესული. ოლიმპიადა მოდის. რა გეგმა აქვს თავმჯდომარეს, რომ გადარჩეს ეს სიტუაცია და კიდევ უკან არ წავიდნენ, რადგან ფაქტია, რომ ეს ადამიანები ფორმაშიც ვეღარ იქნებიან, როცა საჭირო იქნება მათი ტატამზე გასვლა.
-ასე რადიკალურადაც ნუ დავსახავთ მდგომარეობას. პირველ რიგში გავმიჯნოთ ის, რომ ნაწილი სპორტსმენების და საკმაოდ ტიტულოვანი სპორტსმენები უკვე დაგეგმილ შეკრებას გადიან იაპონიასა და კორეაში, სადაც ნაწილი პროტესტის ნიშნად არ წავიდა და ეს უკვე საკმაოდ ცვლის რეალობას.
-კაპიტანი ვარლამ ლიპარტელიანი არის თბილისში, ხომ?
-კი ბატონო, ეს მისი არჩევანია, თუმცა უსაფუძვლო. ის, რომ თუნდაც კაპიტანი ასეთ პოზიციაზე დგას, არ ნიშნავს იმას, რომ მე მის უსაფუძვლო მოთხოვნებს უნდა გავყვე. ის, რომ თითქმის წამყვანი სპორტსმენებისა ჩაბმულია ჩვეულებრივ სამწვრთნელო პროცესში, უფრო მეტს ვიტყვი, დღეს დავინახე იქ რამდენიმე სპორტსმენი, რომლებსაც დღესვე ვესაუბრე. ისინი სავარჯიშო პროცესს დღესაც აგრძლებენ, უბრალოდ ჩემთან საუბარში გამოხატავენ იმ პათოსს, რომ ჩემთან მიმართებაში არანაირი პრეტენზია არ აქვს. ეს არის მეგობრული თხოვნა, რომ აი, რაკი რაღაცა ნაწილი ჯგუფი დგას იქ, ჩვენც ამ მეგობრულ ფონზე ვდგევართ.
-რამდენი სპორტსმენი უნდა წასულიყო და რამდენი წავიდა?
-ოთხი სპორტსმენი არ წავიდა. ხუთი - წავიდა. აქ არის საუბარი ეროვნული ნაკრების იმ ეგიდით, რომელსაც ეკუთვნოდათ, რომ უნდა წასულიყვნენ. სხვა დანარჩენი ძიუდოისტები, მათ სხვა გეგმა ჰქონდათ დასახული და შესაბამისად, იმ გეგმას მივყვებით. ვარჯიშების პროცესი უდიდეს ნაწილთან მიმართებაში ჩვეულებრივ გრძელდება. 
-ანუ მცირე ნაწილია, ვინც თქვენ წინააღმდეგ გამოდის?
-ეს არის 5 სპორტსმენი, რომელიც ევროპის ჩემპიონატზე ღებულობდა მონაწილეობას. დანარჩენი ხათრითა და მეგობრული ატმოსფეროს შექმნით დგანან იქ, მაგრამ ჩვეულებრივ აგრძელებენ ვარჯიშს.
-ევროპის ჩემპიონატზე წარუმატებელი ვიზიტის შემდეგ მწვრთნელი წავიდა თქვენი გადაწყვეტილებით. მხოლოდ მწვრთნელის პასუხისმგებლობა უნდა დადგეს ასეთ შემთხვევაში? თქვენ რა პასუხისმგებლობა აიღეთ თქვენ თავზე?
-ჩემი პასუხისმგებლობა არის ის, რომ რეალურად ვიფიქრო შემცვლელზე, დასტაბილურდეს მდგომარეობა და შევქმნათ ის გარემო, სადაც სპორტსმენებს აქვთ სურვილი, რომ იყვნენ კონკურენციაში და გააგრძელონ სპორტი, მიეცეთ საშუალება, რომ ივარჯიშონ. ეს არის ჩემი პასუხისმგებლობა. მაშინ გამოდის, რომ ნებისმიერი მარცხის დროს, ფეხბურთი იქნება, კალათბურთი თუ სხვა, უნდა მიდიოდეს ფედერაციის პრეზიდენტი.
-თქვენ ასევე აღნიშნეთ, რომ ამ კონკრეტული სპორტსმენების უკან კონკრეტული პიროვნებები დგანან. არ დაგისახელებიათ სახელი და გვარები. ვინ მართავს ამ ჯგუფს?
-მე ვთქვი, რომ ეს არის მართული პროცესი, გამომდინარე იქიდან, რომ 23 კითხვა, რომელიც ევროპის ჩემპიონატიდან დაბრუნებიდან 2 დღეში ჟღერდა, კაპიტნისგან, თუკი ეს არ არის მართული, მაშინ გამოდის, რომ ის ამაზე ფიქრობდა ევროპის ჩემპიონატზე და სხვათაშორის მაშინ განავაცხადე, რომ შეიძლება ნაადრევადაც კი მივიღე გადაწყვეტილება, რომ მთავარი მწვრთნელი დაგვითხოვია პოსტიდან. სპორტსმენი და სპორტსმენთა ჯგუფი, რომელიც ამ პრობლემებზე ფიქრობს, რომელიც მას საერთოდ არ ეხება, ევროპის ჩემპიონატზე კი არა, ჩვეულებრივ ჩემპიონატზეც ვერ მიაღწევს წარმატებას. აქედან გამომდინარე ვამბობ, ეს მათი არჩევანი ან არის მართული პროცესი ან არადა ფაქტია, ისინი აკეთებენ...
-თქვენ ამას მტკიცებით ფორმატში არ ამბობთ? რა ინტერესი შეიძლება ჰქონდეთ ადამიანებს, რომ ასეთი რადიკალური განცხდებები გაეკეთებინათ თქვენს წინააღმდეგ და ის 23 კითხვა მოემზადებინათ?
-ფაქტია, რომ პრობლემა არსებობს, მაგრამ ეს პრობლემა დღეს არ დაწყებულა. ზოგადად ასეთი დაძაბული რეჟიმი მე 4 წლის განმავლობაში ძალიან ბევრჯერ მქონია. თუმცა ის ადამიანები, რომლებიც ამის უკან დგანან და მინიმუმ სურვილი აქვთ პროცესების ესკალაციის, იგივე ხაბარელი, რომელიც გამოდის და ძალიან მწვავე განცხადებებს აკეთებს, თითქოს ეს საფუძვლიანია, ან ზვიადაური ან ნებისმიერი სხვა ადამიანი... მათ საერთოდ არგუმენტირებულად არ სურთ საუბარი და მხოლოდ აპელირებენ უსაფუძვლო ბრალდებებზე.
-თქვენ იყავით სპორტის კომიტეტზე, როდესაც მოსმენა შედგა და ამბობენ, რომ ძალიან ბევრი კითხვა იყო, რომელსაც პასუხი ვერ გაეცა.
-თქვენ ეს განცხადება ვისგან მოისმინეთ - მინისტრისგან თუ სპორტის კომიტეტის თავმჯდომარისგან? კომიტეტის თავმჯდომარემაც და მინისტრმაც ცალსახად განაცხადა, რომ ყველა კითხვაზე იქნა ამომწურავად...
-კომიტეტი არ არის მხოლოდ თავმჯდომარე. იქ არიან კომიტეტის წევრები, მოადგილე არის ხაბარელი...
-ხაბარელი, რომელსაც აქვს პირადი ინტერესი. 2012 წლიდან მოყოლებული სურვილი აქვს, რომ იყოს იმ სფეროში, რასაც ჰქვია ძიუდოს ფედერაცია.
-რა ინტერესი შეიძლება ჰქონდეს ხაბარელს?
-ის, რაც ჰქონდა 2012 წელს, რომ უნდოდა, მოსულიყო ის და მისი გუნდი ფედერაციაში. მათ ეს ვერ შეძლეს და ბუნებრივია...
-შეიძლება, ხაბარელი იყო ამ პროცესის უკან?
-ხაბარელი არის ერთ-ერთი გამამწვავებელი, ესკალაციის მიმცემი, როდესაც ცეცხლზე ნავთს ასხამ. გამომდინარე იქიდან, რომ იგი ფიქრობს, რომ ამ კონკრეტულ შემთხვევაში შესაძლებელია, თვითონაც გამორჩეს რამეს და აქედან მიიღოს გარკვეული სარგებელი. ჩემთვის მიუღებელია მისი ქმედებები და განცხადებები მიტოვებს მხოლოდ ამ შთაბეჭდილებას და სხვა არაფერს. 
-დამეთანხმებით თუ არა, რომ შოთა ხაბარელი, რომელიც არის საკმაოდ წარმტებული სპორტსმენი, მას უბრალოდ უნდოდეს, რომ ის პრობლემები ძიუდოს ფედერაციაში არ იყოს, რომელიც არსებობს და არ იყოს დაინტერესებული რომელიმე ჯგუფის გაძლიერებით და ა.შ. და პირადად თქვენ არ გებრძოდეთ და უნდოდეს პრობლემების მოგვარება. 
-მას რომ ეს უნდოდეს, არ იტყოდა უარს იმ ფორმატზე, რომლის ერთ-ერთი წევრიც თვითონ არის. ეს არის ყრილობა, რომელსაც ის შეგნებულად არ დაესწრო, მაშინ როდესაც პარლამენტის ძალიან ბევრი წევრი ესწრებოდა. სხვათაშორის ოლიმპიური კომიტეტი ესწრებოდა, ესწრებოდნენ სპორტის სამინისტროდან. ჩვენთვის ყველაზე მთავარი და მნიშვნელოვანი სწორედ ეს ფორმატია. გამომდინარე იქიდან, ჩვენ ვართ ორგანიზაცია, რომელიც ამ ფორმატში ვმუშაობთ და როდესაც იქ არ მოდიხარ და არ გინდა, ძიუდოს ოჯახთან ერთად განიხილო ეს პრობლემები და მხოლოდ აპელირებ იმ მაღალი ტრიბუნებიდან სულ ამას იძახის, ბუნებრივია ეს ბადებს ეჭვს, თორემ სხვა შემთხვევაში კი ბატონო უნდოდეს.
-ზვიადაურზეც იგივე შეგიძლიათ თქვათ. ის ოლიმპიური ჩემპიონია და აქვს ალბათ უფლება, ისაუბროს იმ ხარვეზებზე, რაც არის ფედერაციაში.
-ყველას აქვს უფლება. არავის არ ვუკრძალავთ საუბარს, მაგრამ ეს საუბარი უნდა იყოს არგუმენტირებული და დასაბუთებული. აქ უარგუმენტო დაპირისპირებაა.
-რამდენიმე კითხვას წაგიკითხავთ, რომელიც თქვენი მისამართით გამოიგზავნა. თითოეულ სპორტსმენზე ფედერაციას ჩაერიცხა 85 000 ლარი, საიდაც ძიუდოისტებმა მხოლოდ 13 000 ლარი მიიღეს. პრეზიდენტმა უნდა წარმოადგინოს ყველა საბუთი, თუ რა მიზნობრიობით დაიხარჯა დარჩენილი თანხა. სად მიდის მწვრთნელების სახელფასო ფონდიდან 10%, რომელიც პირდაპირ ფედერაციაში ატკატის სახით ბრუნდება?
-როდესაც დასვეს ეს კითხვა, დაახლოებით 1 კვირის უკან, 5 საათში ყველა კითხვაზე ამომწურავი პასუხი გავეცი. ჩვენ ვართ ერთადერთი ფედერაცია, ვისაც ჰყავს კერძო სპონსორები, რომლისაგანც საკმაოდ დიდ შემოსავალს ვიღებთ და ბუნებრივია, ამ თანხას ვიყენებთ ძიუდოს განვითარებისთვის. რაზეც სპორტსმენები აღნიშნავენ, ეს თანხა იყო გამოყოფილი არა სპორტსმენებისთვის, არამედ ფედერაციისთვის, სხვადასხვა პროექტების განსახორცილებლად. მიუხედავად ამისა, მაინც ჩავთვალეთ, რომ მათთვის გარკვეული თანხა მიგვეცა. ეს გახლავთ 13 000 ლარი თითოეულ მათგანზე და 2 სპორტსმენზე, რომელიც ვერ მოხვდა ოლიმპიადაზე, მაგრამ მაინც იბრძოდა, არ დავტოვეთ ნაწყენი და 1000-1000 ლარი მივეცით. მთლიანობაში ამ თანხამ შედგინა 111 000 ლარი, ხოლო ის თანხმა, რომელიც იყო ჩარიცხული, იყო 680 000 ლარი. თუ გამოვაკლებთ ამ თანხას, ჩვენ უნდა დაგვრჩენოდა 569 000 ლარი ანგარიშზე. აგერ არის საბუთი, სადაც 502 000 გვაქვს ანაგრიშზე, ხოლო ეს არის ჩამონათვალი იმ ღონიძიების, რომელიც ჩვენ წინსწრებით ვრიცხავთ, გამომდინარე იქიდან, რომ სამინისტროში გარკვეული მოთხოვნა რომ შეგვაქვს ფულზე, ცოტა აგვიანებს და რომ არ შეყოვნდეს ღონისძიებები, ეს არის ძირითად ბილეთებში და კომუნალურ გადასახადებში, რომლის საერთო გადახდილი თანხა არის 150 000 ლარი, რაც ჩვენი აქვს სპორტის სამინისტროს ვალი. ბოლო ჯამში ჩვენ გამოგვდის 500 000. თუ მივუმატებ ამ თანხას, გამოგვდის 683 000 ანგარიშზე, მაშინ როდესაც ისინი საუბრობენ 569 000-ზე. როდესაც ჩვენ უკვე ვაჩვენეთ ეს საბუთები, შემდეგ დაიწყეს იმაზე საუბარი, თითქოს აგერ ფული აქვს და არ ხარჯავს, რა დროსაც მე ძალიან მარტივად მინდა გავუსვა ხაზი, რომ ჩვენ ძალიან ბევრი პროექტი გავაკეთეთ კერძო დაფინანსებით, მაგრამ ეს ფული ჩვენ გვინდა გამოვიყენოთ ძიუდოს ინსტიტუტის გასაძლიერებალდ. აკადემიის ნაწილი უკვე ჩვენ გავაკეთეთ, მოლაპარაკების ნაწილი დამთავრებულია და აგვისტოში ჩვენ ამ კონტრაქტს მოვაწერთ ხელს.
-როდესაც პრემიის სახით ერიცხებათ სპორტსმენებს თანხა, 10%-ზეა საუბარი, რომ თითქოს უკან იბრუნებს ფედერაცია. ყოფილა ერთი ფაქტი მაინც?
-ერთი ფაქტიც არ ყოფილა. ეს ისეთივე ტყუილია, როგორიც მაგალითად ის, რომ ლიპარტელიანი აცხადებს, რომ თავისი ფულით დადის შეჯიბრებზე.
-ლევან წიგრიაშვილიც ამბობს, მწვრთნელი, რომ 700 ლარიდან 200 ლარს უკან სთხოვენ ფედერაციაში. მოაქვს უკან?
-წარმოგიდგენთ დოკუმენტებს. ეს არის იმ მწვრთნელების შემოტანილი თანხა, ხელმოწერილი სხვათაშორის ოფიციალურად ფედერაციაში. ეს არის კიდევ სხვა მწვრთნელების მიერ გატანილი თანხა.
-შემოტანილი და გატანილი რას ნიშნავს?
-გამომდინარე იქიდან, რომ ჩვენ გარკვეული ქვოტა გვაქვს მწვრთნელების, იმაზე მეტს სამინისტროში ჩვენ ვერ დავნიშნავთ, მაგრამ მწვრთნელთა რაოდენობა და ზოგადად ფედერაციაში ჩართულთა რაოდენობა გაცილებით მეტია. არის ასეთი პრეცენდენტი: ერთი ადამიანი ინიშნება, როდესაც იღებს ხელფასს, უკვე მწვრთნელები ერთმანეთში ინაწილებენ ამ თანხას და იყოფენ. იმიტომ რომ უხერხულობის მომენტი არ შექმნილიყო და ხელიდან ხელში მწვრთნელს არ მიეცა ეს თანხა...
-ვერ ვხდები, „ერთმანეთში ინაწილებენ“ რას ნიშნავს.
-მაგალითად, ერთი და იგივე საქმეს აკეთებს ორი მწვრთნელი. ქვოტა არსებობს სამინისტროში მხოლოდ 1 მწვრთნელის, მაგრამ იმიტომ რომ..
-კონტრაქტები აქვთ ამ ადამიანებს თუ არა?
-რა თქმა უნდა, აქვთ.
-თუ კონტრაქტები აქვთ, თანხის გაყოფა როგორ ხდება? კონტრაქტის გვერდის ავლით?
-კონტრაქტის გვერდის ავლით რა შუაშია. თქვენი პირადი ნება, შეთანხმებული მეორე მწვრთნელთან, რომ რეალურად მოხდეს ამ ფორმატით გადანაწილება საქმისაც და ხელფასისაც. აქ არ არის საუბარი, რომ მიაქვს ვიღაცას. აქ არის კონკრეტული პიროვნება, რომელსაც მიაქვს, იგივე თქვენნაირ ფუნქციას ასრულებს.
-საშემოსავლოთი ვინ იბეგრება?
-ეს ფული არ იბეგრება, გამომდინარე იქიდან, რომ ეს ფული მწვრთნელებთან პრემიის სახით იწერება და შესაბამისად, საშემოსავლოთი არ იბეგრება. 
-როდესაც ფინანსურ პრობლემებზე მიდის საუბარი, თუ არ ვცდები 4 მილიონი არის თქვენი წლიური ბიუჯეტი, ამ თანხის ფონზე რატომ ხდება თანხების განაწილება, გაყოფა და ა.შ.?
-ჩვენ უნდა გავმიჯნოთ ბიუჯეტი, რომელიც ხმარდება შეკრებებსა და შეჯიბრებებს და ბიუჯეტი, რომელიც იხარჯება მწვრთნელების სახელფასო ნაწილში. ეს არ არის ერთი და იგივე. შესაბამისად, ჩვენ იმ ფულს ვერ ვიყენებთ მწვრთნელებისთვის სახელფასო ნაწილში. ეს ფული არის მხოლოდ შეკრებებზე, შეჯიბრებებზე და კონკრეტული პროგრამებისთვის. რაც შეეხება სახელფასო ფონდს, არის ცალკე განსაზღვრული ქვოტით და ამ ქვოტას თუ მწვრთნელები ერთმანეთში ინაწილებენ, აქ არაფერი დანაშაული არ არის და შესაბამისად, არსებობს დოკუმენტაცია, რომ ერთს რომ შემოაქვს, მეორეს მიაქვს. ასრულებენ ერთი და იგივე სამუშაოს. 
-კიდევ ერთი კითხვა იყო, რომელიც პირად მე ვერ დავიჯერე და გადავამოწმე - სად წავიდა „ზედაზენის“ მიერ გამოყოფილი თანხები, რომელსაც მოიპოვებდა სპორტსმენი საპრიზო ადგილისთვის? უნდა მიეღოთ კონკრეტული თანხა. მათ გადასცეს ცარიელი კონვერტები. რას ნიშნავს ცარიელი კონვერტები? ეს ფაქტი რეალურად დაფიქსირდა?
-რა თქმა უნდა, დაფიქსირდა, მაგრამ ეს არის აბსურდი, რაზეც საუბრობენ. ცარიელი კონვერტები გადაიცემა სიმბოლურად. ეს ხდება თბილისის გრან-პრიზეც და ეს ხდება ყოველთვის. გადაიცემა ცარიელი კონვერტები მსოფლიოში ჩატარებული ნებისმიერი გრან-პრის დროს, სიმბოლურად ხდება ეს, ხოლო შემდეგ ანგარიშზე ოფიციალურად ირიცხება ეს ფული. ჯერ ეს რომ განვმარტოთ, ეს ჩემპიონატი არის ფაქტობრივად ჩემი მოგონილი და შექმნილი ჩვენი სპონსორების დახმარებით. 
-კონვერტში არც ჩეკი, არც რაიმე ფურცელი, რომელზეც წერია, რომ თქვენ გადმოგეცათ ეს თანხა და ა.შ არ არის?
-ეს არის სიმბოლურად გადაცემა კონვერტის. ვერცხლისფერია მეორე ადგილზე, ოქროსფერი პირველ ადგილზეა და მესამე ადგილზე შესაბამისად ბრინჯაოსფერი კონვერტები. უბრალოდ იქ სხვადასხვა ადამიანები აჯილდოვებენ და შესაბამისად, რომ მიეცეთ შესაძლებლობა ამისი, ბუნებრივია, ერთი აძლევს მედალს, მეორე აძლევს - კონვერტს. 99% შემთხვევაში მსოფლიოს ნებისმიერ კუთხეში ჩატარებულ შეჯიბრის დროს ხდება ასეთი ფორმატით. შემდეგ უბრალოდ ხდება ამ ანგარიშზე ფულის გადარიცხვა. რაც შეეხება ამ კონკრეტულ შეჯიბრს, ეს არ იყო სახელმწიფოს მიერ დაფინანსებული, ეს არის კერძო სპონსორის მიერ დაფინანსებული, შესაბამისად, ჩვენ შევქმენით ეს ფონდი, 10 000 დოლარი ყველა წონაში უნდა გაგვენაწილებინა, რომ გარკვეული სტიმული შეგვექმნა ახალგაზრდებისთვის.
-რატომ გაუკვირდათ მაშინ ძიუდოისტებს, თუ ეს  იყო ჩვეულებრივი პროცესი, თუ ასე ხდებოდა ყველა ჯერზე? ამ კონკრეტულ შემთხვევაში თუ არ ვცდები 7 ოქროს მედალი ჩამოიტანეს ხომ ძიუდოისტებმა?
-არა, არ ჩამოუტანიათ. ჩემპიონატი ჩატარდა საქართველოში. ძალიან მნიშვნელოვანია, რომ პირველად ჩატარდა საქართველოში. იმიტომ, რომ ჩვენ არ ვიაროთ მხოლოდ იქეთ და მოვიწვიოთ სხვა ქვეყნებიც - გერმანია, რუსეთი, აზერბაიჯანი, ყაზახეთი ესწრებოდნენ ამ შეჯიბრს და უნდა დარჩენილიყვნენ შემდეგ ერთობლივ ვარჯიშებზე საქართველოში 3 დღის განმავლობაში. ყველა სპორტსმენი იქნა გაფრთხილებული, რომ მეორე დღეს დილას უნდა მოსულიყვნენ და ამ სხვა სპორტსმენებთან ერთად გაევლოთ ერთობლივი ვარჯიშები. დაესწრო მხოლოდ 3 სპორტსმენი, რომელთაც ანგარიშზე ჩაერიცხათ თანხა, ხოლო ნაკრების მწვრთნელმა მითხრა, არ მოვიდა ის სპორტსმენები, ვისაც არ ჩაერიცხა. ეს იყო ერთგვარი დისციპლინარული სასჯელი მათთან მიმართებით, რომ მათ უგულებელყვეს ის წესი, რომელიც წინასწარ იყო გაცხადებული და შესაბამისად ამის გამო არ მოხდა მათთან მიმართებით ფულის გადარიცხვა, თუმცა ის სპორტსმენი, რომელიც ამას აცხადებს, გველესიანი, იგი არ გახლდათ პირველი ნომერი ამ კონკრეტული ახალგაზრდული ნაკრების, მოიგო ის შეჯიბრი, თუმცა ეს არ იყო საქართველოს ჩემპიონატი, ეს იყო კონკრეტულად ერთი შეჯიბრი, მაგრამ მიუხედავად ამისა, 3 დღეში ჩვენ გვაქვს ახალი პროგრამა, ამას დაყვედრების კუთხით არ ვამბობ. არცერთი ფედერაცია თავის სპორტსმენებს გადასახადს არ უხდის. ყველა ახალგაზრდას, რომელიც სწავლობს უნივერსიტეტში, ჩვენ ვუხდით გადასახადს. მას 2250 ლარი ჩავურიცხეთ სწავლის გადასახადი, არა დაყვედრების კუთხით, არამედ გვინდა, რომ ხელი შევუწყოთ. 
-3 თვეში არის მსოფლიო ჩემპიონატი. მთავარია, სპორტსმენებმა მიიღონ მონაწილეობა და გავიდნენ ტატამზე. რას გააკეთებს ფედერაციის თავმჯდომარე ამისთვის? ხვალ არის დაანონსებული აქცია. მიუხედავად იმისა, ახალ სკამს ხვალამდე მოასწრებთ და შეიძენთ თუ არ შეიძენთ, ფაქტია, რომ თქვენი კაბინეტის აჭედვას კვლავაც შეეცდებიან და ისევ იგივე მოთხოვნები გაისმება თქვენი მისამართით.
-მე როგორც დასაწყისში აღვნიშნე, ვისაც უნდათ ვარჯიში, ვარჯიშობენ. დიდი ნაწილი იმ სპორტსმენების, რომლებიც თუნდაც დღეს იქ იყო, ჩვეულებრივ აგრძელებენ ვარჯიშს და კიდევ ერთხელ ვამბობ, რომ მხოლოდ მეგობრული სოლიდარობის კუთხით იყვნენ, რაც ჩემთვის გაუგებარია, მაგრამ თავს ვაიძულებ და მინდა რაღაც კუთხით გავიგო, რომ ეს მესმის და რაღაცნაირად შევინარჩუნო მათთან სამუშაო რეჟიმი, ხოლო ნაწილი იმ სპორტსმენებისა, რომლებიც პროტესტის ნიშნად არ ვარჯიშობენ და აგრძელებენ ამ პროტესტს, მე ძალიან მარტივად მოვუწოდებ, რომ თავისი საქმე აკეთონ. ეს არის ძალიან მნიშვნელოვანი.
-ნაკრების კაპიტანზე, ვარლამ ლიპარტელიანზეა საუბარი. ის ძალიან სახელოვანი სპორტსმენია და ყურადსაღებია მისი პრეტენზიები და პროტესტი.
-ძალიან დიდი მადლობა იმ შედეგებისთვის, რაც მას მიუღწევია, მაგრამ ეს არის ჩვეულებრივი საქმე, რომელშიც სახელმწიფო და თუნდაც ფედერაცია გარკვეულ გასამრჯელოს და ხელფასს აძლევს პრემიისა და ხელფასის სახით, რაც არის მასთან მიმართებით აღებული უკანასკნელი 4 წლის განმავლობაში მილიონ ლარზე მეტი და მე ვფიქრობ, რომ იმით აპელირება, რომ აი, მე ნახეთ როგორი სახელოვანი სპორტსმენი ვარ, გინდა თუ არა ამ ფორმატში მომისმინეთ და გინდა თუ არა წადით და არგუმენტირებულად არ უნდა ვისაუბრო, ჩემთვის მიუღებელია. ნებისმიერი ფორმატისთვის ვარ მზად პროფესიონალებთან ერთად.
-ის მარტო არ არის და რაღაც ლოგიკურ შედეგებამდე უნდა მივიდეს ხომ ფედერაცია და პრობლემა გადაიჭრას. აპირებთ თუ არა, რომ ხვალ ამ ადამიანებს შეხვდეთ თუნდაც თქვენ და დაიწყოს მოლაპარაკების პროცესი?
-მე ამ ადამიანებთან შესახვედრად ვარ ყოველთვის მზად. ყოველთვის მაგას ვითხოვ მათგან, რომ შევხვდეთ, დავსხდეთ და ვისაუბროთ, მაგრამ არა იმ ფორმატში, რომ წინასწარ აგზავნო შენ ჟურნალისტები.
-ვიცი, რომ ისინიც იმავეს ითხოვენ, რომ ეს შეხვედრა შედგეს, ანუ გამოდის, რომ ორივე მხარეს გაქვთ სურვილი?
-არა, როგორ გეკადრებათ, უარს ამბობენ. ჩვენ გუშინწინაც გვქონდა ამაზე საუბარი. ჩემი თხოვნაა, რომ შევხვდეთ ნებისმიერ ფორმატში და დავისწროთ ადამიანები, რომლებსაც შეუძლიათ, ანალიზი გააკეთონ, მე რამეში მათთან მიმართებით ვარ დამნაშავე თუ არა და არა ამ ფორმატში, იმიტომ რომ აქ მხოლოდ ხდება ესკალაცია, დაძაბულობა და შემდეგ ჩვენება საზოგადოებისთვის, ნახეთ ჩვენს სახელოვან სპორტსმენებს რას უშვებიან, რა ამბავი ხდება. მაშინ, როდესაც ცალსახად მინდა განვაცხადო, რომ არაფერი განსაკუთრებული იქ არ ხდება გარდა იმისა, რომ ეს ჯგუფი უბრალოდ უსაფუძვლოდ ითხოვს.
-ეს პროტესტი გრძელდება უკვე 1 თვეა. ეს შესაძლოა, თქვენთვის არის უსაფუძვლო, მათთვის არის ძალიან არგუმენტირებული. შეხვედრა გინდათ, რომ მედიის გარეშე შედგეს ეს შეხვედრა?
-რა თქმა უნდა. რა შუაშია მედია ამ შემთხვევაში? თქვენ ხომ შეიძლება ოჯახში მოგივიდეთ კონფლიქტი მეუღლესთან, ოჯახის წევრთან, თქვენ გარეთ გამოგაქვთ ეს თემა?
-ძალიან დიდია საზოგადოებრივი ინტერესი, შესაბამისად, ეს არ არის პირდაპირი გაგებით ოჯახი. ეს არის ფედერაცია, რომელიც ეკუთვნის ყველას და ბიუჯეტიდან ფინანსდება. შესაბამისად, გულშემატკივრები გყავთ ძალიან ბევრი არა მარტო ქვეყანაში, ქვეყნის ფარგლებს გარეთ და მათ სჭირდებათ ინფორმაცია.
-მე ვფიქრობ, პირველ რიგში უნდა მოხდეს შიგნით გარკვევა და თუკი ვერ მოხდება ამის შეჯერება, შემდეგ ყველას აქვს უფლება, გამოვიდეს და გააკეთოს კომენტარები და არა ისე, რომ ამას მივცეთ პოლიტიკური სახე, ვიდგეთ და ერთმანეთში ასეთი უაზრო არგუმენტებით.“

